
Хаяг: Метроны 2, 4, 5-р шугам, Түндэмүн 
Ёгса Мунхуа буудлын 4-р гарц, замын 
эсрэг талд White Horse байрны 6, 9-р 
давхарт

“Нэг цэг” сэтгүүл
БНСУ дахь Хөдөлмөр, нийгмийн 
хамгааллын үйлчилгээний төв

ХҮН ХООРОНДЫН ЗАЙ БАРИХ, БАЙНГА МАСК 
ЗҮҮХ НЬ СОЁЛЫН НЭГ ХЭМЖҮҮР БОЛЖЭЭ

Редакцийн зурвас

С
олонгосын хойгт дулаарч нартай, бороотой өдрүүд ээлжлэн 
хүмүүний амьдрал хөврөн урссаар л байна. Хэдий цар тахал 
хумигдаагүй ч гэлээ эрүүл мэнд, анагаах ухааны салбарын 

хөгжил өндөр энэ орны хувьд иргэд нь төрдөө итгэдэг нь илт 
мэдрэгдэх юм. Хорио цээрийн дэглэмд бүгд дасаж, хүн хоорондын 
зай барих, байнга маск зүүх зэрэг нь хүмүүсийн соёлыг илэрхийлэх 
том өгүүлэмж болжээ. Хэцүү бэрхшээлтэй энэ цаг үеийг Хөдөлмөр, 
нийгмийн хамгааллын яамны харьяа БНСУ дахь Хөдөлмөр, 
нийгмийн хамгааллын үйлчилгээний төв зөв удирдлага, зохион 
байгуулалт хийн даван туулж байна. “Ковид-19” нүүрлэсэн цар 
тахлын өдрүүдэд төвийн ажил үйлчилгээ нэг ч өдөр тасарсангүй. 
Харин ч хөдөлмөрийн гэрээгээр ажиллаж байгаа болон энд оршин 
суугаа монгол иргэдээ илүү анхаарч цахимаар, утсаар, танхимаар 
хүний хязгаарлалттайгаар гэх зэргээр байж болох бүхий л 
боломжийг ашиглан төрийн үйлчилгээг үзүүлж байна. 2020 оны 2 
дугаар сард гарсан УОК-ийн шийдвэрээр төвийн мэргэжилтнүүд 
ЭСЯ-ны Консулын хэлтэст ээлжээр жижүүрлэн ажиллаж иргэдийн 
халууныг хэмжин, ариутгал халдваргүйжүүлэлтийг хийж, бүртгэл 
хөтлөн коронавируст халдвараас урьдчилан сэргийлэх үйл 
ажиллагаанд оролцож байгаа билээ. БНСУ дахь Хөдөлмөр, 
нийгмийн хамгааллын үйлчилгээний төв Монгол Улс руугаа хоёр 
удаа амны хаалт илгээжээ. Тухайлбал, нийгмийн бүхий л хэсэгт 
хүрч ажиллаж буй Хөдөлмөр, нийгмийн хамгааллын яаманд 40 
мянган амны хаалт, НДЕГ, ХХҮЕГ-т тус бүр 1500 ширхэг амны 
хаалт илгээгээд байгаа юм. Вакцинжуулалт үр дүнгээ өгч, цар 
тахал хумигдан улс орнууд өөр хоорондоо чөлөөтэй зорчих тэр цаг 
хурдан ирээсэй. Е-9 визээр хөдөлмөрийн гэрээгээр шинээр ирж 
ажиллах залуус минь Солонгос улсад хөл тавих тэр өдөр улам 
наашлаасай хэмээн хүсэж байна.

Монгол Улсын “Ковид-19” өвчлөлийн мэдээ хилийн чанад 
дахь хүн бүрийн чимээрхэн сонсдог нэг зүйл болжээ. Манай хамт 
олон тэдний нэг нь. Бид их тоо, базаахгүй мэдээ сонсвол сэтгэл 
эмзэглэж, өвчлөлийн тоо багасч, үр дүн гарч байна гэхээр баярладаг 
Монгол төрийн жирийн албан хаагчид. Ийм л эх орноо гэсэн зүрх 
сэтгэлтэй, төрийнхөө өмнө хүлээсэн ажил үүргээ биелүүлж яваа 
ХНХҮТ-ийн хамт олны бэлтгэсэн “Нэг цэг” сэтгүүлийн 2021 оны 

2 дугаар улирлын шинэхэн дугаар Таны гарт очиж байна. Хэдий 
төрийн албан хаагчид бэлтгэн гаргаж байгаа ч сэтгүүлийн зардалд 
төсвөөс нэг ч төгрөг зарлагаддаггүй, БНСУ-ын төр, бизнес, олон 
нийтийн байгууллагуудын хамтын ажиллагааны дэмжлэгээр 
хэвлэгдэж, эх орноосоо хол хөдөлмөрийн гэрээгээр ажиллагч 
иргэд, энд оршин суугаа монголчууддаа бодит эх сурвалж 
бүхий албан ёсны мэдээллийг хүргэж байгаа нь энэ. Сэтгүүлийн 
энэ дугаарт БНСУ-ын гадаадаас ажиллах хүч илгээгч 16 орны 
асуудлыг хариуцан хэрэгжүүлэгч байгууллага болох Аж үйлдвэр, 
хүний нөөцийн хэрэг эрхлэх газрын Гадаад ажиллах хүчний 
бодлого хариуцсан газрын дарга Ким Сон Жэ, Монгол Улсын 
Засгийн газрын гишүүн, ХНХ-ын сайд А.Ариунзаяа, Е-9 визээр 
хөдөлмөрийн гэрээгээр ажиллагч О.Шүр-Эрдэнэ нарын ярилцлага, 
БНСУ-ын Хууль зүйн яамны харьяа Хуасон хотын гадаад иргэдийг 
түр хамгаалах төвийн дарга Кил Кан Мүгийн Монголын тухай 
бичсэн сонирхолтой нийтлэл, ХАБЭА-н зөвлөгөө, сэрэмжлүүлэг, 
хүмүүсийн хамгийн их сонирхдог БНСУ-ын визтэй холбоотой 
мэдээлэл өгдөг “Та үүнийг мэдэх үү?” булан зэрэг ХНХҮТ-ийн үйл 
ажиллагааны зорилгод чиглэсэн мэдээ мэдээллүүдээс гадна гэр 
бүл чөлөөт цагийн булан, аав ээжээ даган гадны улс оронд өсөн 
торниж буй Монголын минь ирээдүй болсон хүүхэд багачуудын 
гэрэл зургийн цомог, Солонгост амьдран суугаа монгол 
иргэдэд хэрэгтэй зар сурталчилгаа, дэмжигч байгууллагуудын 
мэдээлэл нийтлэгдлээ. Сэтгүүлийн 2 дугаар улирлын дугаарыг 
бэлтгэж ажилласан мэргэжилтэн Ц.Мөнхцацрал, Ю.Сумъяажав, 
Д.Үнэнбат, А.Лхагвамаа, Э.Энхбилэг, Х.Золгэрэл, Б.Батжаргал, 
Ч.Энхжаргал, Т.Дарханбаатар, М.Гантулга, К.Зулзаяа, Ц.Батцэцэг, 
М.Лхагвасүрэн, Я.Гармаа, тасгийн дарга Я.Энхбаясгалан, 
Л.Доржсүрэн нарт талархлаа илэрхийлье! “Нэг цэг” сэтгүүлийг 
санаачлан ажил хэрэг болгож, нийтлэлийн бодлогыг тодорхойлж 
буй ХНХҮТ-ийн дарга Д.Баярмандах танд уншигчдынхаа өмнөөс 
баярлалаа.

“Нэг цэг” сэтгүүлийн редактор, ХНХҮТ-ийн мэргэжилтэн 
Ж.Жаргалсайхан

хүний нөөцийн хэрэг 
эрхлэх газрын Гадаад 
ажиллах хүчний 
бодлого хариуцсан 
газрын дарга
Ким Сон Жэ: Гадаад 
ажилчдын хөдөлмөр 
эрхлэлтийн хугацааг 
сунгасан нь ирэхээр 

гэрээт ажилчдын 
асуудлаас тусдаа зүйл 

БНСУ-ын “ЖИСЭМ” 
эмнэлэгтэй хамтын 
ажиллагааны 
гэрээ байгуулж 
Монгол иргэдээ 
хөнгөлөлттэй нөхцлөөр 
үйлчлүүлэхээр боллоо 

их сургууль

Редакцийн зурвас:

Хууль эрх зүйн 
мэдээлэл: 
Хөдөлмөрийн 
гэрээний нэг жилийн 
автомат сунгалтанд 
Монгол улсын 849 
иргэн хамрагдана

Хөдөлмөр, нийгмийн
хамгааллын сайд
А.Ариунзаяа:
Залуус минь инновац, 
ур чадвар, дадлага 
туршлага, хандлага 
тээж ирсээр л 
байгаарай!

“Hanwha life asset”
Монгол иргэдэд 
хамгийн хямд 
даатгалын үйлчилгээг 
үзүүлж байна.

“Дэжин” олон улсын 
хүмүүнлэгийн сан: 
Сайхан дэлхий, энх 
амгалан дэлхийг бүтээе

“Bandha” гоо сайхны 
бүтээгдэхүүн

Зөвлөгөө:
Хавчуулагдах осол, 
түүнээс сэргийлэх 
арга хэмжээг хэрхэн 
авах вэ?

БНСУ дахь Монгол 
хүүхдүүд БНСУ-д Е-9 визээр 

ирж хөдөлмөрийн 
гэрээгээр ажиллагч 
О.Шүр-Эрдэнэ: Ээж, 
дүү нараа өвлөөс өмнө 
дулаахан байранд 
оруулах юмсан гээд их 
зүтгэсэн

“Нутгийн буян групп” 
ХХК. Таны тав тухтай, 
амар тайван амьдрах 
“Аз жаргалын төгөл”-
ийг бид танд

Ашигтай амралт: 
Солонгос хэл 
сурцгаая: Цээжлээд 
аваарай

Гэр бүл чөлөөт цаг: Та 
аль насны хүүхэдтэй 
вэ, түүнд тохирсон 
хэрэгцээг мэдэх үү?

Тэд Монголын 
тухай: БНСУ-ын 
Хууль зүйн яамны 
харьяа Хуасон хотын 
гадаад иргэдийг түр 
хамгаалах төвийн 
дарга Кил Кан Мүг: 
Монголын цаг үе

Nice Mongolia World 
LLC. Олон улсын 
тээвэр зууч

Мэргэжилтэн
зөвлөж байна:
ХНХҮТ-ийн 
мэргэжилтэн 
Э.Энхбилэг: Та 13 
дахь сарын цалин, 
нутаг буцах зардлын 
даатгалаа ингэж 
аваарай!

Хууль эрх зүйн 
мэдээлэл: Малчин, 
хувиараа хөдөлмөр 
эрхлэгчийн тэтгэврийн 
даатгалын шимтгэлийг 
нөхөн төлүүлэх тухай

Мэргэжилтэн
зөвлөж байна:
ХНХҮТ-ийн 
мэргэжилтэн 
Х.Золжаргал: 
Хөдөлмөрийн гэрээгээр 
буюу Е-9 визний 
ангиллаар хөдөлмөр 
эрхэлж буй Монгол 
Улсын иргэд нийгмийн 
даатгалд албан 
журмаар даатгуулдаг.

Мэргэжилтэн
зөвлөж байна: 
ХНХҮТ-ийн мэргэжилтэн 
Б.Батжаргал: Хөдөлмөрийн 
гэрээгээр БНСУ-д ажиллаж 
байгаа иргэдийн ар 
гэрийнхэн тус улсад хэрхэн 
зорчих вэ?

Нэг хором зөв эргэлт аян: 
Нэг хором бодоод зөв алхам 
хийгээрэй

-Манай байгууллагын 
урилгыг хүлээн авч “Нэг 
цэг” сэтгүүлд ярилцлага 
өгч байгаа Танд баярлалаа. 
Ярилцлагаа БНСУ 
хөдөлмөрийн гэрээний 
хугацаа нь 4 сарын 13-аас 
12 сарын 31-ний хооронд 
дуусаж буй Е-9, H-2 
визатай гадаад ажилчдын 
хөдөлмөр эрхлэх, оршин суух 
хугацааг 1 жилээр сунгасан 
шийдвэр гаргасан талаар 
эхлэх үү? Ингэснээр хичнээн 
хөдөлмөрийн гэрээт ажилчин 
ахин нэг жил БНСУ-д 
ажиллаж амьдрах гэж байна 
вэ?
-Коронавируст халдварын 
үүссэн нөхцөл байдалтай 
холбогдуулан хөдөлмөр 
эрхлэх хугацааг сунгах арга 
хэмжээг Засгийн газраас 
гаргасан. Ингэснээр доод тал 
нь 70128, дээд тал нь 114596 
гадаад ажилчдын хөдөлмөр 
эрхлэх хугацааг сунгах 
боломжтой боллоо.

-Нэг жилээр гэрээ нь 
сунгагдсанаар БНСУ-

ын хувьд болон гадаад 
ажилчдын хувьд ямар ашиг 
тустай гэж та үзэж байна вэ?
-Өнгөрсөн оноос “Ковид-19” 
цар тахлаас болж гадаад 
ажилчдын хөдөлмөр эрхлэх 
хугацаа дуусгавар болсон ч 
нутаг буцаж чадахгүй, мөн 
хөдөлмөрийн гэрээгээр 
шинээр ирэх гэж хүлээгдэж 
буй гадаад ажилчид хилээр 
нэвтрэх боломжгүй, ирсний 
дараа ч тусгаарлах байрны 
зардал гэх мэт асуудлаас 
хүндрэл учирч байсан. Энэ 
удаагийн авч хэрэгжүүлж 
буй арга хэмжээ нь гадаад 
ажилчдын дээрх асуудлыг 
бага ч болов шийдэх, жижиг 
дунд үйлдвэр болон хөдөө 
аж ахуй, газар тариалан, 
загас ан агнуурын салбар 
дахь дутагдалтай байгаа 
ажиллах хүчний хомсдлыг 
шийдвэрлэх боломж өгсөн. 
Солонгос улсын Засгийн 
газраас гаргасан энэхүү 
шийдвэр, халдварт өвчин 
болон гамшгийн нөхцлийн 
үед хилээр нэвтрэхэд хүнд 
үед гадаад ажилчдын 

хөдөлмөр эрхлэлтийн 
хугацааг сунгасан асуудал 
бол өмнө нь хэдийнээ 
хөдөлмөрийн гэрээгээ 
байгуулаад ирэхээр 
хүлээгдэж буй гэрээт 
ажилчдын асуудлаас тусдаа, 
ангид зүйл юм. Цаашдаа 
“Ковид-19” цар тахлын 
байдал намжиж Засгийн 
газраас  шийдвэр журам 
батлагдвал хөдөлмөрийн 
гэрээ байгуулан хүлээгдэж 
буй гэрээтүүд нь хилээр 
хэвийн нэвтрэх болно. 

-Солонгос улсад ирэхээр 
хүлээгдэж буй гэрээт 
ажилчид ковидын вакцинд 
хамрагдсан бол хилээр 
нэвтрүүлэх боломжтой эсэх 
талаар БНСУ-ын АҮХНХЭГ-
ын байр суурь ямар байгаа 
вэ?
-Дээрх асуудал хөдөлмөрийн 
гэрээт Е-9 визтэй ажилчид 
төдийгүй Солонгос улсад 
ирэх гэж буй бүх гадаад 
иргэдэд хамааралтай. Үүнийг 
Солонгосын Гамшгаас 
урьдчилан сэргийлэх 

штабаас шийдвэрлэх эрхтэй. 
Солонгосын Гамшгаас 
урьдчилан сэргийлэх 
штабаас цогцоор нь судлан 
шийдвэр гаргахаар ажиллаж 
байна. 

-2021 оны байдлаар БНСУ-д 
гадаадын 16 улсаас нийт 
хэдэн хөдөлмөрийн гэрээт 
ажилчин ажил хөдөлмөр 
эрхэлж байна вэ?
-2021 оны 2 дугаар сарын 
сүүлийн байдлаар илгээгч 
16 улсаас ойролцоогоор 230 
000 ажилтан Солонгос улсад 
хөдөлмөрийн гэрээний Е-9 
визээр ажиллаж байна.

-Гадаад ажиллах хүчний 
бодлогод гарч байгаа ахиц 
дэвшлүүдийн талаар та 
хэлж өгөхгүй юу? Тухайлбал, 
Е-9 визээр 4 жил 10 сар 
ажиллаад нутаг буцсан 
иргэн 3 сарын дараа хилээр 
орж ирдэг хугацааг нь 
богиносгож 1 сар болгосон, 
тогтвортой нөхцлөөр ахин 
ирж ажиллахад тавигддаг 
шаардлагад нэг л үйлдвэртээ 

Б
ид дугаар бүртээ иргэдийн хамгийн их сонирхдог 
асуултуудад албан ёсны эх сурвалжаас бодит хариултыг 
хүргэдэг билээ. Сүүлийн үед манай төвд шинээр ирэх 

хөдөлмөрийн гэрээт иргэдийн асуудлаар их хандах болсон. Энэ 
тухайд болон ер нь илгээгч 16 улсаас ажилтан авах асуудлаар 

БНСУ-ын Аж үйлдвэр, хүний нөөцийн хэрэг эрхлэх газрын 
Гадаад ажиллах хүчний бодлого хариуцсан газрын

дарга Ким Сон Жэ:

ГАДААД АЖИЛЧДЫН 
ХӨДӨЛМӨР ЭРХЛЭЛТИЙН 

ХУГАЦААГ СУНГАСАН НЬ 
ИРЭХЭЭР ХҮЛЭЭГДЭЖ 

БАЙГАА ГЭРЭЭТ АЖИЛЧДЫН 
АСУУДЛААС ТУСДАА ЗҮЙЛ

Үргэлжлэл нь 6-р нүүрт

БНСУ-ын нөхцөл байдал ямар байгаа талаар мэргэжилтэн 
Д.Үнэнбат, дарга Д.Баярмандах нарын БНСУ-ын Аж үйлдвэр, 
хүний нөөцийн хэрэг эрхлэх газрын Гадаад ажиллах хүчний 
бодлого хариуцсан газрын дарга Ким Сон Жэтэй ярилцсаныг 
нийтэллээ.

БНСУ ДАХЬ ХӨДӨЛМӨР, НИЙГМИЙН

НЭГ ЦЭГИЙН МЭДЭЭ

ажилласан байх шаардлагыг 
нэг салбарт болгож 
өөрчилсөн гэх зэргээр 
хөдөлмөрийн гэрээгээр 
ажиллагч гадаадын иргэдэд 
таатай, тэднийг дэмжсэн 
шийдвэрүүд шил дараалан 
гарч байна. Ийм ахиц 
дэвшлүүд, сайн бодлогууд 
цөөнгүй хэрэгжиж эхэллээ 
шүү дээ? 
-Өмнө нь хэрэгжиж байсан 
журмаар тогтвортой нөхцлөөр 
дахин ирэх гэрээт ажилчид 
нутаг буцсаны дараа 3 сар 
эх орондоо амраад Солонгос 
улсад буцан ирдэг байсан нь 
ажил олгогчдын хувьд ажлын 
байр эзгүйрэх, орон тоо 
хүлээгдэх зэрэг асуудлууд 
үүсдгээс үйлдвэрийн ажил 
цалгардах, хойшлогдох 
бэрхшээл тулгарч байсан. 
Үүнээс болж дээрх хугацааг 
1 сар болгон богиносгосноор 
ажил олгогчийн хувьд илүү 
тогтвортой ажиллах хүчний 
эрэлт хэрэгцээг хангах давуу 
талтай болсон. Улмаар энэхүү 
хугацаанд гадаад ажилтан 
нь 4 жил 10 сарын турш 
ажлын байраа солилгүй нэг 
л үйлдвэртээ тогтвортой 
ажилласан бол дахин 
ирэх боломжтой байсан. 
Гадаад ажилчны хувьд 
тухайн үйлдвэрийн нөхцөл 
маш хүнд байсан ч дахин 
ирэх боломжоо алдахгүйн 
тулд ямар ч хүнд нөхцлийг 
тэвчин ажиллаж ирсэн 
тохиолдлууд их байдаг. 
Ажил олгогчийн хувьд өмнө 
нь ажлын байраа сольсон 
гадаад ажилтанг дахин 
тогтвортой нөхцлөөр ирүүлэх 
боломжгүй байдал үүссэнээс 
үргэлжлүүлэн ажиллуулах 

боломжгүй болдог хүндхэн 
асуудлууд байсан. Цаашдаа 
гэрээт ажилтан үйл 
ажиллагааны чиглэл нь нэг 
төрлийн салбарт ажлын 
байраа сольсон ч БНСУ-
ын Хөдөлмөр эрхлэлт, 
хөдөлмөрийн яамны сонгон 
шалгаруулах болзлыг 
хангавал тогтвортой нөхцлөөр 
дахин ирэх боломжтой 
болсон нь ажилтны хүний 
эрхийг хамгаалах төдийгүй 
ажил олгогчийн хувьд ч ур 
чадвартай ажиллах хүчээр 
найдвартай хангагдах сайн 
талтай чухал шийдвэр 
гарснаараа онцлогтой.

-2020 оны болон 2021 
оны Гадаадаас ажиллах 
хүч авах бодлогод тоо, 
чанарын өөрчлөлт хэр гарав? 
Жижиг, дунд үйлдвэрлэл 
эрхлэгчдийн зүгээс энэ 
талаар хэр сэтгэгдэлтэй байх 
юм бэ?
-2020 онд “Ковид-19” цар 
тахлаас болж гадаадаас 
ажиллах хүч ирэх асуудал 
маш хүндрэлтэй, илгээгч 16 
улс орны хувьд ч ковидын 
онцгой нөхцөлд шинээр 
бодлого боловсруулж 
хэрэгжүүлэх нь бэрхшээлтэй 
байсан. Илгээгч 16 орны 
бодлого зохицуулалтаас 
гадна өнгөрсөн хугацаанд 
асуудал болсоор ирсэн нэг 
зүйл нь гадаад ажилчдыг 
ажиллуулахтай холбоотой 
дотоодын ажил олгогч нараас 
ирж буй гомдлууд дундаас 
ажилтны солонгос хэлний 
бэрхшээл байна. Үүнээс 
болж үл ойлголцох асуудал 
их үүсдэг. Цаашдаа шинээр 
хөдөлмөрийн гэрээгээр 

ирэх гэж буй монгол 
ажилчид солонгос хэлний 
түвшингээ сайжруулахын 
чухлыг Монгол Улсын 
илгээх асуудал хариуцсан 
төрийн байгууллага бодлого 
төлөвлөгөөндөө тусган илүү 
анхаараасай гэж хүсэж байна.

-Хөдөлмөрийн гэрээт 
иргэдийг гадаадаас авч 
ажиллуулах тал дээр хийж 
хэрэгжүүлэхээр төлөвлөж 
байгаа ажлуудаас урьдчилан 
танилцуулж болох уу?
-2020 онд корона цар тахал 
дэгдсэнээр гадаадаас 
ажиллах хүч ирүүлэх нь үнэн 
хэрэгтээ хүндхэн байсан. 
Иймд нэн яаралтай хилээр 
нэвтрүүлэх зөвшөөрлийг 
шийдвэрлэх нь чухал байна. 
Энэ оны дунд үеэс шинээр 
ирэх гэрээт ажилчдыг хурдан 
хугацаанд хүлээн авах 
төлөвлөгөө боловсруулан 
ажиллаж байна. Гадаадаас 
авах ажиллах хүчний 
тоог БНСУ-ын Ерөнхий 
сайдын албаны харъяа 
Гадаад ажилчдын бодлого 
зохицуулалтын хорооноос 
хянан шийдвэрлэж энэ оны 
эцсээр батлахаар төлөвлөж 
байна.

-Нааш шинээр ирэхээр 
хүлээж буй манай улсын 
иргэдэд хандаж хэлж захих 
зүйл байна уу?
-Корона вирусийн өвчлөл 
гарсан хүндхэн цаг үед 
гадаад ажилчид төдийгүй 
дотоодын ажил олгогчид 
ч бас хүнд хэцүү бэрхшээл 
туулж байна. Олон улсын 
нөхцөлд нэн яаралтай вакцин 
үйлдвэрлэлийг нэмэгдүүлж 

вакцинжуулалтанд бүрэн 
хамруулах нь нөхцөл байдлыг 
сайжруулах болно. Ингэж 
байж л гадаад ажилчдын 
хилээр нэвтрэх асуудал 
хэвийн жигдрэх төлөвтэй 
байна. Иймийн тул ирэх гэж 
хүлээгдэж буй хөдөлмөрийн 
гэрээт ажилчид та бүхэн 
яаралгүй тайван хүлээж 
байхыг хүсье.

-Таны чин сэтгэлийн 
үгийг бид уншигчдадаа 
дамжуулахдаа баяртай 
байна?
-Солонгос болон Монгол Улс 
найрсаг түншийн харилцааг 
эрхэмлэн ирсэн ба өнөөгийн 
байдлаар 50000 орчим 
монголчууд Солонгосын 
нийгмийн хөгжлийг 
бүрдүүлэгч нэгэн хүчин зүйл 
болж байгаа билээ. Монгол 
Улсад ч бас Солонгосын 
талаар сонирхон судалж, 
соёл урлагаар дамжуулан 
найзалж нөхөрлөн дотносож 
байна. Энэ нь хоёр улсын 
ирээдүйн хамтын хөгжлийн 
суурь болохын хувьд нийтлэг 
үзэл баримтлалыг үндэс 
болгон хүний нөөц, эдийн 
засаг, соёл урлаг гэх бүхий л 
салбарт хамтын ажиллагаагаа 
өргөжүүлэн хөгжүүлэхийг 
хүсэхийн ялдамд энэхүү 
алтан боломжийг олгосон 
“Нэг цэг” сэтгүүл, БНСУ-
дахь Хөдөлмөр, нийгмийн 
хамгааллын үйлчилгээний 
төвийн хамт олон та бүхэнд 
сэтгэлээсээ талархал 
илэрхийлэн ажлын өндөр 
амжилт хүсэн ерөөе!

-Танд баярлалаа. Ажлын 
амжилт, сайн сайхныг хүсье!

Эхлэл нь 5-р нүүрт

Х
өдөлмөр, нийгмийн 
хамгааллын яамны 
харьяа БНСУ дахь 

Хөдөлмөр, нийгмийн 
хамгааллын үйлчилгээний 
төв 4 дүгээр сарын 29-ний 
өдөр БНСУ-ын Hyosan эрүүл 
мэндийн сангийн “Жисэм” 
эмнэлэгтэй эрүүл мэндийн 
хамгаалал, хамтын хөгжил, 
найрамдалт харилцааг 
дэмжиж монгол иргэдийн 
эрүүл мэндийг сайжруулах 

БНСУ-ЫН “ЖИСЭМ” 
ЭМНЭЛЭГТЭЙ ХАМТЫН 
АЖИЛЛАГААНЫ ГЭРЭЭ 

БАЙГУУЛЖ МОНГОЛ ИРГЭДЭЭ 
ХӨНГӨЛӨЛТТЭЙ НӨХЦЛӨӨР 
ҮЙЛЧЛҮҮЛЭХЭЭР БОЛЛОО

БНСУ-Д ҮЙЛ АЖИЛЛАГААГАА 
ЯВУУЛЖ БУЙ “NICE MONGOLIA 
WORLD” ХК-ТАЙ ТАНИЛЦЛАА

Б
НСУ дахь ХНХҮТ-ийн 
дарга Д.Баярмандах 
2021 оны 4 дүгээр 

сарын 23-ны өдөр БНСУ-д 
үйл ажиллагаагаа амжилттай 
явуулж буй “Nice Mon-
golia World” ХК-ийн үйл 
ажиллагаатай танилцлаа. 
Тус компанийн захирал 
Д.Даваабаатар нь 16 
жилийн өмнө анх Е-9 визээр 
хөдөлмөрийн гэрээгээр ирж 
ажиллаж байсан бол өнөөдөр 
тэрээр БНСУ-ын тээвэр 
зуучийн болон худалдаа, 
үйлчилгээний хэд хэдэн 
салбарт амжилттай ажиллаж 
40 орчим монгол, солонгос 

иргэдийг ажлын байраар 
хангаж байгаа хөдөлмөрч, 
бизнес эрхлэгч залуу юм. 
Төвийн дарга Д.Баярмандах 
компанийн үйл ажиллагаатай 
танилцах үеэрээ “Монгол 
Улсын иргэд гадны улс 
оронд бизнес эрхлэн 
амжилттай үйл ажиллагаа 
явуулж байгаад Хөдөлмөр, 
нийгмийн хамгааллын 
үйлчилгээний төв сайшаан 
дэмжиж байна. Солонгос 
улсад “Nice Mongolia World” 
шиг ийм байгууллагууд 
улам олон болоход төр 
засгийн бодлого, дэмжлэг 
чухал учир бидэнд ч бас 

талаар хамтын ажиллагааны 
гэрээ байгууллаа. Цар тахлын 
үе учир хамтын ажиллагааны 
гэрээ байгуулах арга хэмжээ 
нь тус улсад баримталж 
буй дүрэм журмын хүрээнд 
болсон бөгөөд “Жисэм” 
эмнэлгийн удирдлагын 
хэлтсийн дарга Ким Жон Гүг, 
БНСУ дахь ХНХҮТ-ийн дарга 
Д.Баярмандах болон албаны 
хүмүүс оролцов. Энэхүү 
хамтын ажиллагааны хүрээнд 

БНСУ-д ажиллаж, амьдарч 
буй Монгол Улсын иргэд 
болон Монголоос БНСУ руу 
ирж эмчилгээ хийлгэж буй 
өвчтөнд эмчилгээ үйлчилгээ 
үзүүлэх, эмнэлэгт хэвтэх, 
хагалгаа хийх зэрэг эрүүл 
мэндийн үйлчилгээ авахад 
хөнгөлөлт үзүүлэх тал дээр 
харилцан тохиролцсон 
байна. Тухайлбал, БНСУ-д 
ажиллаж амьдарч буй 
Монгол Улсын иргэн 

эрүүл мэндийн даатгалтай 
тохиолдолд нэмэлт хөнгөлөлт 
эдлэх боломж бүрдэж 
байгаа бөгөөд даатгалгүй 
иргэд ч мөн тодорхой 
хэмжээний хөнгөлөлт 
эдэлж болно. Эрүүл 
мэндийн үйлчилгээ авах 
шаардлагатай Монгол Улсын 
иргэн Хөдөлмөр, нийгмийн 
хамгааллын үйлчилгээний 
төвд хандсанаар энэхүү 
хөнгөлөлтийг эдлэх юм.

хийх ажил байна” хэмээсэн 
юм. Мөн тэрээр Е-9 визээр 
хөдөлмөрийн гэрээгээр ирж 
ажиллаж байсан монгол 
залуу ийнхүү ахисан түвшинд 
хүрч амжилттай яваад баяр 
хүргэн, компанийн ажилчдад 
амны хаалт, хөдөлмөрийн 
аюулгүй байдал, эрүүл 
ахуйн дэглэмтэй холбоотой 
хууль тогтоомж, гарын 
авлага бүхий тэмдэглэлийн 
дэвтэр бэлэглэж цар тахлаас 
хамгаалж, аюулгүй орчинд 
ажиллан эрүүл энх байхыг 

хүсэв. “Nice Mongolia 
World” ХК-ийн захирал 
Д.Даваабаатар байгууллагын 
үйл ажиллагаа, салбар, 
чиглэлүүд, хүний нөөц, 
цаашдын зорилго зорилтоо 
дэлгэрэнгүй танилцуулж, 
хилийн чанадад үйл 
ажиллагаа эрхэлж байгаа 
монгол байгууллагатайгаа 
холбоотой ажиллаж байгаа 
ХНХҮТ-ийн удирдлага, 
хамт олонд талархлаа 
илэрхийллээ.

БНСУ ДАХЬ ХӨДӨЛМӨР, НИЙГМИЙН

НЭГ ЦЭГИЙН МЭДЭЭ

Б
НСУ-ын Засгийн 
Газраас Ковид-19 цар 
тахлаас болж хилээр 

орж гарахад хүндрэлтэй 
байгаа гадаад ажилчид 
болон ажиллах хүчний 
хомсдлоос үүдэн жижиг дунд 
үйлдвэр, хөдөө аж ахуй, 
загас ан агнуурын салбарт 
тулгарч буй хүнд нөхцлийг 
шийдвэрлэх зорилгоор 
2021 оны 4 сарын 13-аас 
12 сарын 31-ний хооронд 
Солонгос улсад оршин сууж 
буй болон хөдөлмөр эрхлэх 
зөвшөөрлийн хугацаа дуусч 
байгаа гадаад ажилчдын 
оршин суух, хөдөлмөр 
эрхлэх зөвшөөрлийн 
хугацааг 1 жилээр сунгахаар 
шийдвэрлэв. Энэхүү шийдвэр 
нь Гадаад ажилчдын 
хөдөлмөр эрхлэлтийн тухай 
хуульд өнгөрсөн 3 сард 
нэмэлт өөрчлөлт оруулсантай 
холбогдон гарсан шийдвэр 
юм.

Тодруулбал, Засгийн газраас 
Гадаад ажилчдын бодлогын 
хороог хуралдуулж хөдөлмөр 
эрхлэх зөвшөөрлийн хугацаа 
нь  2021 оны 4 сарын 13-аас 
12 сарын 31-ний хооронд 
дуусч байгаа E-9, H-2 
визтэй иргэдийн оршин 
суух болон хөдөлмөр эрхлэх 
зөвшөөрлийн хугацааг 1 
жилээр сунгажээ.

Иймд энэхүү 1 жилийн 
сунгалтанд хөдөлмөр 
эрхлэх зөвшөөрөл олгох 
тогтолцооны дагуу 
хөдөлмөрийн гэрээний 3 
жил болон 4 жил 10 сарын 

ХӨДӨЛМӨРИЙН ГЭРЭЭНИЙ НЭГ 
ЖИЛИЙН АВТОМАТ СУНГАЛТАНД 

МОНГОЛ УЛСЫН 849 ИРГЭН 
ХАМРАГДАНА

хугацаа нь дуусч буй гэрээт 
ажилчид хамрагдана. Үүнд,
E-9 визтэй хөдөлмөрийн 
гэрээт ажилчдын хувьд  
оршин суух болон хөдөлмөр 
эрхлэх зөвшөөрлийн хугацааг 
50 хоногоор автоматаар 
сунгасантай адилаар хугацаа 
дуусвал 1 жилээр сунгаж 
байгаа юм.

Айлчлан ажиллах виз 
H-2-ын хувьд хөдөлмөрийн 
хэлтсээс тусгай заалтын 
ангилалд хамрагдах тухай 
бичгийг үндэслэн 1 жилийн 
сунгалт хийгдэж байна.
Мөн Тогтвортой нөхцлөөр 
дахин ирж ажиллаад 4 жил 
10 сарын гэрээний хугацаа нь 
дээрх 2021 оны 4 сарын 13-
аас 12 сарын 31-ний хооронд 
дуусч байгаа иргэдийн виз ч 
1 жилээр сунгагдаж байгаа 
болно.

Харин энэхүү сунгалтанд 
гэрээний хугацаа нь 2021 оны 
4 сарын 13-ны өдрөөс өмнө 
дууссан, Ковид цар тахлын 
улмаас хилийн хоригоос 
болж нутаг буцаж чадалгүй 
оршин суух хугацааны 
түр сунгалт хийлгэн хил 
нээгдэхийг хүлээж буй иргэд 
хамрагдахгүй ажээ.

Та бүхэн виз сунгагдсан 
эсэхээ www.hikorea.
go.kr вэбсайт руу нэвтрэн 

 цэс 
рүү орж гадаад паспортын 
дугаар, төрсөн он сар өдөр 
гэсэн мэдээллээ оруулж 
улсынхаа нэрийг сонгоод 
шалгах боломжтой.

БНСУ-ын Хөдөлмөр эрхлэлт, 
хөдөлмөрийн сайд Ли Жэ 
Габ “Ковид-19” цар тахлаас 
болж гадаадаас ажиллах 
хүч хилээр орж гарахад 
хүндрэлтэй нөхцөлд жижиг 
дунд үйлдвэр, хөдөө аж 
ахуй, загас ан агнуурын 
салбарт ажиллах хүч чухал 
шаардлагатай байгаа тул 
гадаад ажилчдын хөдөлмөр 
эрхлэх хугацааг 1 жилээр 
сунгах шийдвэр нь цаг үеэ 
олсон ба гадаад ажиллах хүч 
болон ажил олгогч нарын 
хувьд хүндрэлтэй, ажиллах 
хүчний хомсдолтой үед 
бага ч болов хувь нэмэртэй 
байгаасай хэмээн хүсэж 
байна” хэмээсэн байна. 
Хууль зүйн сайд Пак Бом 
Гэ “Энэ удаагийн гаргасан 

шийдвэр нь ажиллах хүч 
хомсдолтой байгаа жижиг 
дунд үйлдвэр, хөдөө аж 
ахуй, газар тариалан эрхлэх 
салбаруудад тус дэмтэй 
байх гэж найдахын сацуу 
цар тахлын нөхцөл байдал 
намжвал шинээр ирэх гэрээт 
ажилчдын хувьд аль болох 
хурдан ирж ажил хөдөлмөрөө 
эрхлэн хэвийн байдалдаа 
эргэн орохыг хүсч байна” гэв.
БНСУ-д Е-9 болон Н-2 
визтэй 70 000 – 110 000 
гэрээт ажилчид дээрх 
сунгалтанд хамрагдах 
бөгөөд Монгол Улсын 849 
хөдөлмөрийн гэрээт иргэд 
оршин суух болон хөдөлмөр 
эрхлэх зөвшөөрлийн 
хугацаагаа 1 жилээр 
сунгуулахаар болжээ.

Е-9 визээр хөдөлмөрийн гэрээгээр ажиллаж байгаад 
гэрээний хугацаа нь дуусаж нутаг буцаж байгаа иргэд 13 
дахь сарын цалин болон нутаг буцах зардлын даатгалын 
мөнгөө хэрхэн авах талаар ХНХҮТ-ийн Хөдөлмөр, 
нийгмийн хамгааллын тасгийн мэргэжилтэн Э.Энхбилэг 
зөвлөж байна.

ТА 13  ДАХЬ САРЫН ЦАЛИН,
НУТАГ БУЦАХ ЗАРДЛЫН ДААТГАЛАА 

ИНГЭЖ АВААРАЙ!

ХНХҮТ-ийн мэргэжилтэн 
Э.Энхбилэг

М
анай хөдөлмөрийн 
гэрээт ажилчид 
ажиллаж байх 

хугацаандаа нутаг буцах 
зардал, “Самсунг даатгал”-
ын 13 дахь сарын цалингаа 
төлсөн байдаг ч энэ 
мөнгийг зарим тохиолдолд 
мэдэхгүйгээсээ, эсвэл визний 
зөрчил гарган хууль бусаар 
оршин сууснаасаа болоод гэх 
мэт шалтгаануудаар авалгүй 
орхигдуулсан байдаг. 

Тиймээс та хөдөлмөрийн 
гэрээгээр ажиллаж байсан, 
нутаг буцах гэж байгаа 
бол “Самсунг даатгал”-
ын газраар өөрийн төлсөн 
буцаан авах боломжтой 
мөнгө байгаа эсэхээ заавал 
шалгуулаарай!

Энэ удаа хөдөлмөрийн гэрээ 
нь дуусгавар болж, тухайн 
үйлдвэртээ 12 сараас дээш 
хугацаанд ажиллан нутаг 
буцаж буй хөдөлмөрийн 
гэрээт ажилчид нисэх 
онгоцны буудлаас “Самсунг 
даатгал”-д байршсан мөнгөө 
хэрхэн авах талаар зөвлөгөө 
мэдээлэл хүргэж байна.
 

Бүрдүүлэх материал:

1. Онгоцны билетээ 
баталгаажуулж хэвлэн авах

2. Нутаг буцах хасалтын 
бичиг /

/ өөрт ойр 
хөдөлмөрийн биржээс авах

3. Цэнхэр үнэмлэх буюу 
гадаад иргэний оршин 
суугчийн үнэмлэх /

/

4. Монгол Улсын иргэний 
гадаад паспорт 

5. Нутаг буцах зардлын 500 
000 воныг шилжүүлж авах 
өөрийн нэр дээрх дансны 
дэвтэр

6. “Самсунг даатгал”-ын 4 
хуудас маягтыг бөглөн гарын 
үсгээ зурж баталгаажуулах

Дээрх материалуудыг 
бүрдүүлэн “Самсунг 
даатгал”-ын газар луу 0505-
161-1421 факсаар илгээнэ. 
Шалгагдан шийдвэрлэгдэх 
хугацаа нь материал 

явуулснаас хойш дунджаар 
3-5 хоног байдаг.

Та мөнгөө Инчон олон улсын 
нисэх онгоцны буудлаас авах 
бол:

1. Та нисэхийнхээ өмнө 
“Самсунг даатгал”-ын 
маягтыг бөглөхдөө сонгосон 
банкны нисэх буудалд 
байрлах салбараас очиж 
нислэгийн тийз, бичиг 
баримтаа үзүүлээд бэлэн 
мөнгө авах хуудас авна. 

2. Бүртгэлээ хийлгэж дуусаад 
хилийн шалган нэвтрүүлэх 
хэсгээр нэвтэрч гарсны дараа 
банкнаас авсан бичгээ тухайн 
банкны салбарт очиж өгөөд 
даатгалын мөнгөө бэлнээр 
авах боломжтой.

3. “Үри” банк дотогш 
нэвтрэхээс өмнө A болон 
B хэсэгт байдаг. Хилийн 
шалган нэвтрүүлэх хэсгээр 
гарсны дараах салбар нь 252 
дугаар хаалганы дэргэд бий. 
Ажиллах цагийн хуваарь: Бүх 
өдөр 05:30-22:00 

4. КЕВ “Хана банк” дотогш 

нэвтрэхээс өмнө D, L, H 
хэсэгт байдаг. Хилийн 
шалган нэвтрүүлэх хэсгээр 
гарсны дараах салбар нь 29, 
249 дүгээр хаалганы дэргэд 
бий. 

Ажиллах цагийн хуваарь: Бүх 
өдөр 06:00-20:00 Хилийн 
шалган нэвтрүүлэх хэсгээр 
гарсны дараах салбар нь 
Даваа-Пүрэв гарагт 07:00-
21:00, Баасан 06:00-22:00, 
Амралтын өдрүүдэд 08:00-
20:00

5. “Шинхан” банк дотогш 
нэвтрэхээс өмнө В хэсэгт 
байдаг. Хилийн шалган 
нэвтрүүлэх хэсгээр гарсны 
дараах салбар нь 25 дугаар 
хаалганы дэргэд бий. 
Ажиллах цагийн хуваарь: Бүх 
өдөр 06:00-19:00 Хилийн 
шалган нэвтрүүлэх хэсгээр 
гарсны дараах салбар нь 
08:00-20:00

Хэрэв Кимхэ онгоцны 
буудлаас авах бол:
1. “Шинхан” банк 1 давхрын 
1 дүгээр хаалганы дэргэд 
бий. Ажиллах цагийн 
хуваарь: 06:00-17:00

БНСУ ДАХЬ ХӨДӨЛМӨР, НИЙГМИЙН
ХАМГААЛЛЫН ҮЙЛЧИЛГЭЭНИЙ ТӨВ

НЭГ ЦЭГИЙН МЭДЭЭ

Иргэдээ ажилтай орлоготой байлгаж, нийгмийн 
хамгааллын баталгааг нь бүрдүүлэхийн тулд 
Засгийн газар нөхцөл байдлыг тал бүрээр судалж, 

алсыг харж бодлогоо тодорхойлдог. А.Ариунзаяа сайдын 
хувьд монгол хүн бүрийн хувь заяа, аж амьдралтай амин 
чухал холбоотой энэхүү бодлогыг хөрсөн дээр буулгах 
зангилаа үүргийг У.Хүрэлсүхийн Засгийн газарт хүлээн 
авч, Л.Оюун-Эрдэнийн Засгийн газарт дахин томилогдож 
үргэлжлүүлэн хэрэгжүүлж яваа төрийн сайд юм.

Тэрбээр салбарын цогц цахимжилт, ажиллах хүчний 
шилжилт хөдөлгөөн, мэргэжлийн боловсрол сургалт, гэр 
бүлийн хүчирхийллийн хохирогчид үзүүлэх хамгаалал, 
сэргээн засах хөгжлийн төвүүдийг цахим системд холбох 
зэрэг олон ажлын ард гарчихаад байгаа “цахим” сайд. 
Цахим сайдыг цар тахлын шуурганд хамгийн их өртсөн 
хөдөлмөр эрхлэлтийн салбарыг сэргээх, халамжийг 
хавтгайруулахгүйгээр нийгмийн баталгааг хангах, нийгмийн 
даатгалын шинэчлэл хийх зэрэг түмний төлөө хойш 
тавилгүй шийдэж, ард нь гарах ёстой олон сорилт, чухал 
ажлууд хүлээж байна.

-Та хөдөлмөр, нийгмийн 
хамгааллын салбарыг 
удирдаад багагүй хугацаа 
өнгөрлөө. Юуг хэрхэн 
сайжруулах, хийх талаар 
бодож төлөвлөсөн зүйлс 
ихтэй болсон байх. Таны 
зорьж буй ажлуудаар 
ярилцлагаа эхлэх үү?

-За, тэгье. Солонгост 
суугаа Монгол Улсынхаа 
иргэн танд энэ сэтгүүлийг 
унших өдрийн мэнд хүргэе! 
Гадаад улс оронд ажиллаж 
амьдарч байгаа иргэддээ 
хийж буй ажил, салбарын 
бодлого хэрэгжилтийн 
талаар ярих болсондоо 
талархаж байна. Би Үндэсний 
Статистикийн хорооны 
дарга байхдаа “Тооцоо 
судалгаанд суурилсан 
шийдвэр хамгийн оновчтой, 
амьдралын хөрсөнд буудаг 
шүү” гэж их хэлж, ярьдаг 
байсан. Шийдвэр гаргахад 
ашиглах мэдээллийн чанар, 
хурд, нийтэд ойлгомжтой, 
хүртээмжтэй байж чадаж 
байгаа эсэхэд ач холбогдол 
өгч ажилласан. Ажлын тэр 
арга барил, туршлагаараа 
салбартаа цахимжуулалтыг 
нэвтрүүлэх, мэдээллийн 
чанар, хүртээмжид 
анхаарахыг нэн тэргүүний 
зорилт болгож ажлаа 
эхлүүлсэн. Хөдөлмөр 

Хөдөлмөр, нийгмийн
хамгааллын сайд

А.Ариунзаяа:

эрхлэлтийг дэмжих, халамж 
хамгааллыг зөв зүйтэй 
хүргэх ажил нь иргэн, айл 
бүрт ямар нэгэн байдлаар үр 
шим өгдөг, хүлээлт үүсгэж 
байдаг төрийн үйлчилгээ. 
Тэр хэрээр өргөн цар 
хүрээнд харж, тооцож байж 
шийдвэр гаргаж, зохицуулалт 
хийх ёстой бөгөөд тэр бүх 
шийдвэр, боломжийн талаарх 
мэдээллийг олон нийтэд, 
хүн бүрт тэгш, хүртээмжтэй, 
ойлгомжтой хүргэх нөхцлийг 
бүрдүүлэх нь дүүрэн сорилт 
бүхий үүрэг даалгавар, 
чухал хариуцлага гэж би 
хүлээж авсан. Салбарын 
бодлогын шинэчлэлийг 
8 чиглэлээр дэвшүүлж 
ажиллаж байна. Тэдгээрийн 
нэгдүгээрт цахимжилтыг 
эрэмбэлсэн нь зүгээр ч нэг 
тохиолдол байгаагүй. Дэлхий 
даяар технологийн хувьсал 
тасралтгүй, маш хурдтай 
өрнөж байна. Технологийн 
хөгжил, шийдэл дэлхийн 
эдийн засаг, улс гүрнүүдийн 
хөгжлийн уламжлалт 
хандлагыг алга урвуулах 
шиг өөрчилж байгааг бүгд 
харж байна. Энэ хандлага, 
боломжийг салбартаа 
суурьшуулж, үр дүнг үзэх нь 
миний гол зорилго. Цахим 
шийдэл аль ч салбарт үйл 
ажиллагааны цар хүрээг 
тэлж, алдааг багасгаж, 

Төрийн байгууллагад цахимжуулалтыг 
яаравчилж шуурхайлан хийж, хэрэгжүүлж 

буй “цахим сайд” гэлцдэг Хөдөлмөр, 
нийгмийн хамгааллын сайд А.Ариунзаяа 

яамныхаа харьяа байгууллагын нэг БНСУ 
дахь Хөдөлмөр, нийгмийн хамгааллын 

үйлчилгээний төвөөс эрхлэн гаргадаг “Нэг 
цэг” сэтгүүлийн “Дугаарын зочин” буланд 

уригдаж гадаадад суугаа монголчуудад 
зориулан ярилцлага өглөө.

     Нэгдүгээрт цахимжилтыг эрэмбэлсэн 
маань тохиолдлынх бус. Дэлхий даяар 
технологийн хувьсал тасралтгүй, маш 
хурдтай өрнөж дэлхийн эдийн засаг, улс 
гүрнүүдийн хөгжлийн уламжлалт хандлагыг 
алга урвуулах шиг өөрчилж байна

боломжийг нээж байна 
шүү дээ. Төрийн үйлчилгээ 
авах иргэд хил хязгааргүй 
суурьшин амьдарч, ажиллаж, 
сурч боловсорч байхад 
төрийн ажил цаас, албан 
тасалгаа, ширээ, тамга 
тэмдгээр хязгаарлагдсаар 
байж болохгүй л дээ.

-Зорьсон ажил хэр 
бүтэмжтэй байна вэ?

-Бүтэмжтэй шүү. Иргэд, 
төрийн үйлчилгээг авч, 
хүртэж буй хэрэглэгчид үр 
ашгийг нь мэдэрч эхэллээ. 
Би ч бас үр дүнг тун сайн 
гэж харж байна. Боломжтой, 
хүлээлттэй байсан ажлуудаа 
үндсэндээ цахимжуулчихлаа. 
Халамжийн үйлчилгээнд 
цахимжуулалт хийж еhalamj 
системийг нэвтрүүлсэн. 
Иргэдэд үйлчилгээ үзүүлэх 
еhalamj.mn цахим хуудас 
өнөөдрийн байдлаар 7 
төрлийн 13 ангиллын 
үйлчилгээг цахимаар хүргэж 
амжилттай ажиллаж байна. 
Энэ еhalamj.mn цахим 

Үргэлжлэл нь 15, 16, 17-р нүүрт

Нийгмийн даатгалын салбарын цахимжилт 
харьцангуй сайн хийгдлээ.

хуудсаас гадна “ТҮЦ” буюу 
төрийн үйлчилгээний цахим 
машин, ebarimt, e-mongolia.
mn цахим хуудас, e-mongolia 
аппликэйшнийг ашиглан 
нийгмийн халамжийн 
үйлчилгээнд хамрагдах 
боломжтой. Манай нийгмийн 
даатгалын салбарын 
цахимжилт харьцангуй сайн 
хийгдсэн. Намайг сайд 
болохоос өмнө нийгмийн 
даатгалын гар утасны 

аппликэйшн жигдэрсэн 
байсан. Ажлаа авснаасаа 
хойш сайн дурын даатгалын 
гэрээг цахимаар байгуулж, 
төлбөрөө төлөх боломжийг 
бүрдүүллээ. Нийгмийн 
даатгалын дэвтрийг 
цахимжуулсан. Байгууллагын 
нягтлан сар бүр харьяа 
нийгмийн даатгалын хэлтэс 
дээрээ очиж баталгаажуулж, 
тамга даруулах шаардлагагүй 
болсон гэсэн үг. Мэдээлэл 
алдагдах, аливаа эрсдэл 

үүсэхээс сэргийлж жилд 
нэг удаа л цаасан тайлан 
авна. Гэхдээ аливаа систем 
дөнгөж нэвтэрч байгаа 
учир нэвтрүүлэлттэй 
холбоотой асуудал мэр 
сэр гардаг. Үүнийг дор 
дор нь шийдээд явахыг 
эрмэлзэж ажилладаг. Зарим 
салбаруудад одоо хүртэл 
тайланг цаасаар авч байна 
гэсэн шүүмжлэл гарсан. 
Иргэдийн хувьд даатгалаа 

цаг хугацаандаа төлөгдөж 
байгаа эсэхийг цахимаар 
хянах боломж бүрдчихлээ. 
Төрийн байгууллагууд 
ч юмуу, бусад газрууд 
цалингийн тодорхойлолт, 
нийгмийн даатгалын 
төлөлтөө нотлох зүйл авчир 
гэх мэт шаардлага иргэдэд 
тавьдаг. Энэ тохиолдолд 
цаасаар бүрдүүлэх гэж цаг 
заваа үрэх шаардлагагүй, 
цахимаар асуудлыг шийддэг 
болсон. Цахим үйлчилгээ 
нэвтрэхийн хэрээр иргэдэд 
учирдаг байсан хүнд суртал 
үгүй болно. Ингэхээр хүний 
хандлагаас үүсдэг авлига, 
хээл хахуулийг хумьж чадна. 
Энэ чинь л өөрөө цахим 
үйлчилгээний хамгийн сайн 
үр шим.

-Цахимжуулалтын үр 
өгөөжийг гадаадад ажиллаж, 
амьдарч байгаа иргэд хэрхэн 
хүртэх боломжтой вэ? Энэ 
талаар манай уншигчид илүү 
сонирхож байгаа даа?

-Гадаадад байгаа иргэд 
маань “Нийгмийн даатгал” 
аппликэйшнийг суулгаад 
нийгмийн даатгалын 
үйлчилгээнүүдийг орон зай, 
цаг хугацааны хамааралгүй 

авахаас гадна шимтгэл 
төлөлтөө гар утаснаасаа 
хянах боломжтой болж 
байна. Даатгуулагч шинээр 
сайн дурын даатгалын 
гэрээ байгуулах, сунгах, 
шилжилт хөдөлгөөнөө 
бүртгүүлэх, шимтгэлийн 
төлбөрөө төлөхийн тулд 
заавал нийгмийн даатгалын 
хэлтэс, банкны салбар дээр 
дугаарлах шаардлагагүй 
болсон. Сайн дурын 
даатгалын цахим системийг 
гадаадад байгаа иргэд 
ашиглахад хялбар болгох 
зорилгоор тэдний түгээмэл 
ашигладаг системтэй холбож 
эхэлсэн. Эхний ээлжинд 
“Sendly” аппликэйшнтэй 
хамтарч АНУ-ын 33 мужаас 
иргэд сайн дурын даатгалын 
шимтгэлээ цахимаар төлөх 
нөхцлийг бүрдүүллээ. Ажил 
шат дараатай үргэлжилж 
байна. Хэрэглэгч өөрийн 
үйлчлүүлдэг банкны 
аппликэйшнийг гар утсандаа 
татан суулгаж www.qpay.
mn сайтаас харьяа аймаг, 
сум, дүүргийн нийгмийн 
даатгалын байгууллагыг 
сонгон QR кодыг гар утсаараа 
уншуулаад төлбөрөө 
төлчихнө. Хөдөлмөр 

2021 II улирал 

       Цахим үйлчилгээний хамгийн сайн 
үр шим нь иргэдэд учирдаг байсан хүнд 
суртал үгүй болж, хүний хандлагаас үүсдэг 
авлига, хээл хахуулийг хумьж чадаж 
байгаад юм

Монгол Улсын хэмжээнд BI системийг нэвтрүүлсэн анхны яам, 
анхны салбар болохоор ажиллаж байна. Business Intelligence буюу 
Бизнесийн ухаалаг систем нь Хөдөлмөр, нийгмийн хамгааллын яам, 
харьяа байгууллагуудын мэдээллийн сангуудыг нэгтгэж, анализ 
хийх, байгууллагуудын тайлан, мэдээлэл авахад шаардагдах гар 
ажиллагаа, цаг хугацааг хэмнэх юм.

Эхлэл нь 12, 13-р нүүрт

Үргэлжлэл нь 16, 17-р нүүрт

эрхлэлттэй холбоотой 
цахимжилтын хүрээнд та 
дэлхийн хаанаас ч хандалт 
хийж Монголд зарлагдсан 
ажлын байрны талаарх бүх 
мэдээллийг нэг дороос 
авч, өөрийгөө ажил олгогч 
нарт танилцуулж болно. 
Магадгүй, танд сэтгэл зүйч, 
хуульчийн тусламж хэрэгтэй 
бол etuslamj.mn сайтад 
хандаад үзээрэй. Гэр бүлийн 
харилцааны тулгамдсан 
асуудал, хүчирхийллийг 
даван туулах зэрэг зөвлөгөөг 
онлайнаар мэргэжлийн 

сэтгэл зүйч, хуульчаас chat-
bot-оор авах боломжийг нээж 
өгсөн шүү. 

-Цахимжуулахын хэрээр 
ажлын байрыг цомхтгоно 
гэсэн ойлголт иргэдийн дунд 
байдаг. Хэн ч ажлын байраа 
алдахыг хүсэхгүй. Тиймээс 
энэ салбарт ажиллагсад 
цахимжуулалтад хойрго 
хандаад байгаа юм биш биз?

-Ажлын байр, орон тоог 
хасахгүй. Яагаад гэвэл 
өнөөдөр үйлчилгээний 
танхимд ажиллаж байгаа 
албан хаагчдын маань 
ажлын ачаалал маш их шүү 
дээ. Харин ч цахимжуулалт 
хийсний дараа ачаалал 
хэвийн болж тэр хэрээр 
үйлчилгээний чанар, 
хүртээмж, харилцаа 
хаа хаанаа ая тухтай, 
ойлгомжтой, хөнгөн болно. 
Манай салбарынхнаас 

надад “Эхэндээ учрыг нь 
нарийн ойлголгүйгээр таныг 
салбараас хол хүн байна гэж 
ойлгож явсан минь буруу 
байжээ” гэсэн чат ирсэн. 
Тэгэхээр ийм ойлголт мэр 
сэр байсан юм билээ. Аливаа 
шинэчлэл өөрчлөлтийг 
хүн бүхэн нээлттэй, шууд 
талархалтайгаар хүлээгээд 
авчихдаггүй болохоор энэ нь 
байх л үзэгдэл. 

-Та маш нээлттэй хүн учир үл 
ойлголцол харьцангуй бага 
байдаг байх. Дарга, сайд 
нар утсаа авдаггүй, мессеж, 

чат уншдаггүй гэсэн ойлголт 
газар авсан байдаг. Харин та 
комментод хүртэл тэр дор нь 
хариу өгсөн харагддаг?

-Нээлттэй, харилцан 
мэдээлэлтэй ажиллах нь 
миний ажлын гол зарчим. 
Санал байгаа бол шууд хэл. 
Ажил хийх гэж байгаа бол 
хурдтай бай. Харилцаа ийм 
байх нь илүү дээр шүү дээ.

-Хөгжлийн талаарх таны 
бодол, байр суурь юу вэ? 

-Аливаа улс орон өгөгдмөл 
нөхцөл байдал буюу өөрийн 
улс орны давуу болон сул 
талыг зөв тодорхойлж байж 
хөгжлийн бодлогоо гаргах 
ёстой. Манай улс дэлхийн 
бусад өндөр хөгжилтэй улс 
орнуудын загварыг шууд 
хуулбарлахаас илүүтэй 
өөрийн онцлогт тохирсон 
хөгжлийн загварыг олох 

хэрэгтэй гэсэн үг.  Бид өргөн 
уудам газар нутаг, цөөн 
хүн амтай, геополитикийн 
давтагдашгүй өвөрмөц 
байршилтай. Дэлхийд 
бодлого тодорхойлогч хоёр 
том гүрний дунд оршиж буй 
бидний хувьд олон боломж 
хязгаарлагдмал мэт боловч, 
нөгөө талаас нь харвал яг 
түүн шигээ хязгааргүй олон 

боломж дунд байна. Бүх 
зүйл биднээс, өөрсдөөс 
маань шалтгаална. Миний 
хөгжлийн талаарх байр 
суурь бол дэлхийд үнэлэгдэх 
ур чадвартай, дэлхийтэй 
өрсөлдөх боловсролтой 
хүмүүсээс бүрдсэн чинээлэг 
дундаж давхаргыг бий болгох 
юм.

-Дэлхийд үнэлэгдэх ур 
чадвар гэсэн таны үгэнд 
Солонгост ажиллаж, 
амьдарч, сурч, боловсрол 

эзэмшиж байгаа иргэдийн 
маань ур чадвар багтаж 
байгаа байх аа гэж бодож 
байна?

-Шуудхан тийм гэж хэлнэ. 
Энэ үгийг би маш тод 
дуугаар хэлж байгаа юм шүү. 
БНСУ-д ажиллаж, амьдарч 
байсан олон залуус эх орон 
руугаа инновац, ур чадвар, 

дадлага туршлага, хандлагыг 
тээж ирж байгаа. Тэдгээр 
залуусын эхлүүлсэн жижиг, 
дунд бизнес амжилттай 
үргэлжилж байгаагийн гол 
нууц нь миний энэ хэлээд 
байгаа ур чадвар, дадлага, 
хандлага, туршлага шүү дээ. 
Солонгос хэлтэй болчихсон, 
ажлын ур дүйтэй, амьдрал, 
амжилтын төлөө тодорхой 
зорилготой залуус Монголд 
одоогоор хамгийн их орон 
зайтай байгаа үйлдвэрлэл 



16

БНСУ ДАХЬ ХӨДӨЛМӨР, НИЙГМИЙН
ХАМГААЛЛЫН ҮЙЛЧИЛГЭЭНИЙ ТӨВ

НЭГ ЦЭГИЙН МЭДЭЭ

          БНСУ-аас ирж байгаа залуус тодорхой 
зорилготойгоор Монголд одоогоор хамгийн их 
орон зайтай байгаа үйлдвэрлэл рүү хүч түрж 
орж байгаад маш баяртай байна. Монгол Улсын 
Засгийн газрын зүгээс тэдгээр залуустаа илүү 
нээлттэй, ойлгомжтой, ээлтэй бизнесийн орчинг 
бүрдүүлэхийн төлөө ажиллах болно

Б.Идэр-Одын лайваар 
цар тахалтай холбоотой 
цаг үеийн мэдээллийг 
залуустай хуваалцаж байна. 
Тухайн үед А.Ариунзаяа 
сайдын хэлсэн хамгийн онч 
үг: “Олдож байгаа вакцин л 
хамгийн сайн нь шүү”

Эхлэл нь 12, 13, 15-р нүүрт

рүү хүч түрж орж байгаад 
маш баяртай байна. Монгол 
Улсын Засгийн газрын 
зүгээс тэдгээр залуустаа 
илүү нээлттэй, ойлгомжтой, 
ээлтэй бизнесийн орчинг 
бүрдүүлэхийн төлөө ажиллах 
болно. Одоо БНСУ-д 
ажиллаж амьдарч, сурч буй 
залуус минь та нар ч гэсэн 
эх орон руугаа инновац, ур 
чадвар, дадлага туршлага, 
хандлагыг тээж ирсээр 
л байгаарай. Монголыг 
хөгжүүлэхэд хувь нэмрээ 
оруулах залуусын энэ 
урсгал тасралтгүй үргэлжлэх 
учиртай юм шүү.

-Та БНСУ дахь ХНХҮТ-ийн 
үйл ажиллагааны талаар юу 
хэлэх вэ?

-Манай яамны харьяа 
ХНХҮТ нь Солонгос улсад 
Е-9 визээр хөдөлмөрийн 
гэрээгээр ажиллагч 5000 
гаруй иргэдээс гадна тэнд 
оршин суугаа 50 мянга 
орчим монгол иргэдэд 
төрийн үйлчилгээг үзүүлдэг 
байгууллага юм. Эх 
орноосоо хол ажиллаж, 
амьдарч, сурч байгаа 
иргэдийн хувьд эх оронтой 
гэдгийг нь мэдрүүлж, 
ээлтэй дотно санагдах нэг 
газар нь шүү дээ. Ингэхдээ 
БНСУ-ын холбогдох 
байгууллагуудтай хоёр улсын 
гэрээ хэлэлцээрийн хүрээнд 
хамтран ажиллахаас гадна 
хөдөлмөрийн гэрээт, ажил 
эрхлэгч иргэд болон ажил 
олгогч эзэд, компанийн 
захирлуудын хооронд 
гарсан үл ойлголцолд 
зохицуулалт хийж өгөхөөс 
эхлээд олгогдоогүй цалин 
хөлсийг нь авч өгөх, 
үйлдвэрийн болон гэнэтийн 
осолд өртсөн иргэдийнхээ 
эмчилгээ, сувилгааны 
зардал, даатгалын мөнгийг 
хөөцөлдөж олгуулах, хэлний 
бэрхшээлээс үүдэж аливаа 
асуудлаа шийдэж чадахгүй 
яваа иргэддээ орчуулга 
хийж өгөх зэргээр төвийн 
мэргэжилтнүүдэд хийхгүй 
ажил байхгүй. Хөдөлмөрийн 
харилцаанд үүсдэг бүхий 
л асуудлаар манай төвийн 
мэргэжилтнүүд иргэддээ 
үйлчилж байна. Мөн Монгол 

Улсын нийгмийн даатгалын 
үйлчилгээг ч хилийн чанадад 
үзүүлж байна. Тэнд амьдарч 
байгаа ээжүүд, бяцхан 
монгол үрс ч төрийн халамж, 
хамгааллаас хоцрохгүй байх 
тал дээр анхаарч байна. Энэ 
бүхнийг Хөдөлмөр, нийгмийн 
хамгааллын яамны эрхлэх 
асуудлын хүрээнд хоёр улсын 
холбогдох хуулийн дагуу 
шийдвэрлэн ажиллаж байна.

-Гадаадад олон жил суугаа 
зарим хүн таныг хувь хүн 
талаас нь төдийлөн сайн 
мэдэхгүй байж магад. Та 
бол Монгол Улсын Ерөнхий 
сайд П.Жасрай агсны 

зээ охин. Танд өвөөгийн 
тань хэлж захьсан, байнга 
сэтгэлдээ тээж, алхаж гишгих 
тоолондоо бодож явдаг 
ямар үг сургааль байдаг 
вэ? Хилийн чанадад суугаа 
залууст хэрэг болно гэж 
бодож байгаа зарим сайхан 
үгий нь хуваалцахгүй юу?

-Өвөөгийн минь хэлдэг олон 
үг өдөр бүр, алхам тутамд 
бодогдож явдаг л даа. 
Тэднээс би хамгийн түрүүнд 
толгойд орж ирдэг, хэрэг 
болдог, хэрэгжүүлж, мөрдлөг 
болгодог зарим үгээс нь 
хэлж өгье. “Аливаа асуудлын 
шийдэл, гаргалгааг олохын 
тулд өөрийгөө бүргэдийн 
нислэгийн өндөрт тавьж 
харахыг хичээж байгаарай!”, 

“Аливаа маргаантай асуудалд 
эхлээд өөрийгөө нөгөө 
талын хүний байр сууринд 
тавьж асуудлыг ойлгохыг 
хичээж байгаарай!”, “Хүнийг 
анхааралтай, дуустал нь 
сонсож байх нь чухал. Учир 
нь монгол хүн яг хүссэн 
зүйлээ ярианыхаа төгсгөлд 
л хэлдэг”. Энэ бүхэн миний 
өвөө, “Монгол төрийн мэргэн 
өвөө” Пунцагийн Жасрай 
гэдэг хүний үр хүүхэд 
бидэндээ захиж, сургаж 
өсгөсөн үг сургамжийн 
өчүүхэн хэсэг юм шүү дээ.

-Ямар сайхан, яг онож хэлсэн 
үгс вэ? Үг болгон том утга 

агуулгыг өөртөө шингээжээ. 
Их юм бодогдууллаа. Таны 
цаашдын зорилго, тэмүүлж 
яваа зүйл тань юу вэ?

-“Бурхан аливаа хүнд даах 
ачааг нь үүрүүлдэг” гэж нэг 
сайхан үг байдаг даа. Хүн 
өөрийгөө хэдий чинээ сайн 
бэлтгэнэ, төдий хэмжээний 
хүнд ачаа, хувь заяаг 
үүрүүлнэ гэж би боддог. 
Залуучууд бид өнөөдөр 
цаг хугацаатай уралдан 
хөдөлмөрлөж, өөрсдийгөө 
улам их боловсруулах, 
чадваржуулах хэрэгтэй байна 
даа.

-Солонгост суугаа 
монголчуудтайгаа сэтгүүлээр 
дамжиж холбогдсон танд 
баярлалаа.

БОЛОВСРОЛ

Улаанбаатар хотын Орос, Монголын хамтарсан 3 
дугаар дунд сургууль

ОХУ-ын Улан-Үдэ хотын лицей-интернат 1-р 
сургууль

ХБНГУ-ын Халле (Halle college) коллеж, герман 
хэлний судлал

ХБНГУ-ын Ханновэр (University of Hanover/ Gottfried 
Wilhelm Leibniz Universitдt Hannover) их сургуулийн 
нийгэм судлал, түүх, улс төрийн шинжлэх ухааны 
магистр зэрэг,

Эдийн засгийн Үндэсний дээд сургуулийн бизнесийн 
удирдлагын магистрын зэрэг тус тус хамгаалсан.

Монгол Улсын Засгийн газрын Хэрэг эрхлэх 
газрын дэргэдэх Удирдлагын академийг бизнесийн 
удирдлагын менежмент,

АНУ-ын Жорж Таун (Georgetown University) их 
сургуулийн дэргэдэх Олон улсын Хуулийн институтэд 
“Олон улсын манлайлал, менежмент” болон “Олон 
улсын хэлцэл, хэлэлцээрийн зохицуулалт”-аар 
мэргэжил дээшлүүлсэн.

Англи, герман, орос хэлтэй
 
АЖИЛЛАСАН БАЙДАЛ

2005-2013 онд Монгол Даатгал ХХК-д хүний нөөц, 
сургалтын менежер, ерөнхий менежер, тэргүүлэх 
менежер

2013-2016 онд МАН-ын Намын байгуулалт, стратеги 
төлөвлөлтийн газар болон нийгэм, эдийн засгийн 
бодлогын газрын дарга

2016-2020 онд Үндэсний статистикийн хорооны дарга

НҮБ-ын статистикийн комиссын “Тогтвортой 
хөгжлийн зорилго-2030” хөтөлбөрийг хэрэгжүүлэх 
Дээд түвшний ажлын хэсгийн дарга

Америк, Ази, Номхон далайн үндэсний тооллого, 
статистикийн дарга нарын холбоо /ANCSDAAP/-ны 
2018-2020 оны Ерөнхийлөгч

21-р зууны статистикийн хөгжлийн төлөөх түншлэл 
ПАРИС 21 (PARIS 21) консорциумын Удирдах 
зөвлөлийн Тэргүүнээр сонгогдож байсан.

2020 оноос Засгийн газрын гишүүн, Хөдөлмөр, 
нийгмийн хамгааллын сайдаар томилогдон ажиллаж 
байна.

Хөдөлмөр, нийгмийн 
хамгааллын сайд
А.Ариунзаяа

Дугаарын зочны тухай

М
онгол Улсын Их хурал 
2017 онд “Малчин, 
хувиараа хөдөлмөр 

эрхлэгчийн тэтгэврийн 
даатгалын шимтгэлийг нөхөн 
төлүүлэх тухай” хуулийг 
баталсан билээ. Харин 
2021 оны 1 дүгээр сарын 
29-ний өдрийн Улсын Их 
Хурлын чуулганы нэгдсэн 
хуралдаанаар Малчин, 
хувиараа хөдөлмөр эрхлэгчийн 
тэтгэврийн даатгалын 
шимтгэлийг нөхөн төлүүлэх 
тухай хуульд өөрчлөлт оруулах 
тухай хуулийг хэлэлцэн 
баталж, уг хуулийн үйлчлэх 
хугацааг 2022 оны 1 дүгээр 
сарын 1-ний өдрийг хүртэл 
сунгахаар шийдвэрлэсэн. 

Хуулийн зорилт нь нийгмийн 
шилжилтийн явцад хөдөлмөр 
эрхлэлтийн статус нь 
өөрчлөгдөж, эрхэлж байгаа 
ажил, үйлчилгээний онцлогоос 

хамааран тэтгэврийн 
даатгалын шимтгэлээ тухайн 
хугацаанд нь төлж чадаагүй 
малчин, хувиараа хөдөлмөр 
эрхлэгчийн тэтгэврийн 
даатгалын шимтгэлийг нэг 
удаа нөхөн төлүүлэхтэй 
холбогдсон харилцааг 
зохицуулахад оршиж байгаа 
билээ. Уг хуулийн агуулгын 
хувьд өөрчлөлт ороогүй, 
2020 онд мөрдөж байсан 
хуулийн зүйл, заалт 2021 
онд үргэлжлэн хэрэгжихээр 
тусгагдсан. 

Энэхүү хуулийн үйлчлэлд 
1995 оноос энэ хууль хүчин 
төгөлдөр болсон өдөр 
хүртэл хугацаанд малчнаар 
ажилласан болон хувиараа 
хөдөлмөр эрхэлж байсан, 
хуульд заасан өндөр насны 
тэтгэвэр тогтоолгоогүй 15-
60 насны иргэн хамаарна. 
Тухайлбал малчин гэж 

жилийн дөрвөн улирлын турш 
мал малладаг, түүнийхээ 
ашиг шимээр амьжиргаагаа 
залгуулдаг иргэнийг хэлнэ. 
Харин хувиараа хөдөлмөр 
эрхлэгч гэж дангаараа болон 
бусадтай хамтран бизнес 
эрхэлдэг, татварын албанд 
татвар төлөгчөөр бүртгүүлсэн, 
татвар төлөгч иргэнийг хэлнэ.

Хуульд заасан иргэн нь 
малчин, хувиараа хөдөлмөр 
эрхлэгч байсан хугацааны 
тэтгэврийн даатгалын 
шимтгэлийг нөхөн төлөх 
хүсэлтээ өөрийн харьяалах 
сум, дүүргийн нийгмийн 
даатгалын байгууллагад гаргах 
бөгөөд дараах баримт бичгийг 
бүрдүүлнэ: Үүнд 

Иргэний үнэмлэхний хуулбар;

Малчин, хувиараа хөдөлмөр 
эрхлэгчийн тухай түүний 
оршин сууж байсан болон 
оршин сууж байгаа сум, 
дүүргийн Засаг даргын 
тодорхойлолт;

Иргэн малчин бол энэ хуулийн 
үйлчлэлд хамаарах хугацааны 
мал тооллогын, хувиараа 
хөдөлмөр эрхлэгч бол Хувь 
хүний орлогын албан татвар 
төлөгчөөр бүртгүүлсэн баримт;

Иргэн, аж ахуйн нэгжийн 
малыг хөлсөөр маллаж байсан 
бол тухайн үед байгуулсан 
хөдөлмөрийн болон бусад 
гэрээний хувь.

Дээрх иргэдийн сард нөхөн 
төлбөл зохих тэтгэврийн 
даатгалын шимтгэлийн хувь 
хэмжээ нь эрх бүхий этгээдээс 
2020 онд мөрдүүлэхээр 
тогтоосон хөдөлмөрийн 
хөлсний доод хэмжээний 10 
хувьтай тэнцүү байх бөгөөд 
420 мянган төгрөгийн 10 хувь 
болох 42.000 төгрөг байхаар 
тогтоосон.

Өөрөөр хэлбэл, иргэн нэг 
жилийн шимтгэл нөхөн төлөх 
бол 504 мянган төгрөг төлнө.

МАЛЧИН, ХУВИАРАА 
ХӨДӨЛМӨР ЭРХЛЭГЧИЙН 
ТЭТГЭВРИЙН ДААТГАЛЫН 

ШИМТГЭЛИЙГ НӨХӨН 
ТӨЛҮҮЛЭХ ТУХАЙ

У
удам цэлгэр тал нутаг, 
зах хязгааргүй элсэн 
манхан, хүмүүний 

сэтгэлийг эзэмдэхгүй байхын 
аргагүй үзэсгэлэнт байгаль. 
Хүн төрөлхтөн, байгаль хоёр 
уусан нэгдэж нэгэн  цөм 
болсон Монголын тал нутаг. 
Солонгос ард түмэн сэтгэл 
тэнийм тал нутаг, цэлмэг 
хөх тэнгэр, үзэсгэлэнт 
байгалийг үзэж мэдрэхээр 
аялдаг улсын нэг нь Монгол 
юм. Сүүлийн үед Монголыг 
зорих солонгос жуулчдын 
тоо өсөн нэмэгдсээр байна. 
Ковид-19 дэгдэхээс өмнө 
2019 онд л гэхэд 100 000 хол 
давсан солонгосчууд Монгол 
руу аяллаар очсон бөгөөд 
энэ нь Орос, Хятадын дараа 
орж байна. Нөгөө талаар 
Монгол иргэд хамгийн ихээр 
ажиллаж, амьдарч буй улс 
нь Солонгос юм. Солонгос 
улсад ажиллаж амьдарч 
байгаа монгол иргэд жилд 
ойролцоогоор 1 их наяд 
500 тэрбум воны орлогоо 
Монгол руу явуулдаг ба энэ 
нь Монгол Улсын төсвийн 
гуравны нэгтэй тэнцэх 
хэмжээний мөнгө билээ.
Миний хувьд Монгол Улсад 
ажиллаж амьдарч байхдаа 

БНСУ-ын Хууль зүйн яамны 
харьяа Хуасон хотын гадаад 
иргэдийг түр хамгаалах төвийн 
дарга Кил Кан Мүгийн Монгол 
улс, монголчуудын талаар 
бичсэн сонирхолтой нийтлэлийг 
хүргэж байна. Кил Кан Мүг 
дарга БНСУ-аас Монгол Улсад 
суугаа ЭСЯ-ны Ерөнхий консул, 
Элчин сайдын зөвлөхөөр 
ажиллаж байсан билээ.

МОНГОЛЫН ЦАГ ҮЕ

тус улсын төрийн удирдах 
албан тушаалтнуудтай 
уулзах үедээ нэг асуултыг 
наргиан болгож асуудаг 
байв. “Монгол Улс хэдэн 
аймагтай вэ? гэж намайг 
асуухад бүгд л “21 аймагтай” 
гэж хариулна. Гэвч би 
22 аймагтай гэж хэлмээр 
санагддаг. Зарим аймгийн 
хүн ам нь 20 мянга орчим 
байхад 50 мянга орчим 
монголчууд ажиллаж 
амьдарч байгаа Солонгос 
улсын хувьд нэлээд том 
аймгийн хэмжээнд дүйцэхүйц 
болж байна. Солонгос 
Монгол хоёр орны дипломат 
харилцаа 1990 оноос 
эхлэлтэй. Монгол Улс нь 
Орос улсын дараа дэлхийд 
хоёрт орох социалист 
нийгмийг цогцлоосон ба 
1990 оноос  ардчилсан 
нийгэмд шилжин зах зээлийн 
эдийн засагтай болсон. Тэр 
цаг үеэс Монгол Солонгос 
улсын хооронд найрамдалт 
харилцаа тогтоосон билээ. 
Орос болон Хятад, Япон 
улстай дипломат харилцаа 

тогтоон гуравдагч хөрш орны 
гадаад бодлого баримталж, 
гадаад харилцаагаа 
өргөжүүлэн хөгжүүлсээр 
ирсэн байна. Найрсаг хамтын 
түншлэлтэй дээрх хөрш 
орнууд дундаас Солонгос 
улс ч дээгүүр байранд орох 
нь зүйн хэрэг юм. 30 жилийн 
түүхэн харилцаатай хоёр 
улсад адил төстэй зүйлс 
их байдаг. Цайлган цагаан 
сэтгэлийг эрхэм болгодог зан 
чанар, хүнд хэцүү бэрхшээл 
тулгарсан ч ажралгүй даван 

туулах сэтгэлийн тэнхээ, 
ард түмний зан төлөв гээд 
ижил төстэй зүйл ихээр 
ажиглагддаг. Солонгос 
орны хувьд Японы эзлэн 
түрэмгийлэл, Солонгосын 
дайны хүнд он жилүүдээс 
тодхон харж болно. 
Монголын ард түмэн ч улс 
үндэсний өв соёлоо хэвээр нь 
хадгалж, бахархаж, нэгдмэл 
байдгаараа онцлогтой 
билээ. Евро Азийг эзэлж 
байсан агуу их хүн Чингис 

Үргэлжлэл нь 22-р нүүрт

хааны суут их ухаан, сүр хүч 
үр удамд нь өвлөн ирсэн 
гэлтэй, хүн ам нь цөөн ч 
ухаалаг, хүчирхэг язгуур 
удам угсааны үүсэл гаралтай 
нь тодхон харагддаг. Хоёр 
улсын түүхийн хуудсыг сөхөн 
харвал  үндэстний салан 
тусгаарлалтыг адилхан 
туулсан хүнд үеүд байсан 
нь харилцан биенээ илүү 
ойлгож мэдрэхэд дөхөмтэй 
байдаг болов уу. Ялгаатай 
талын хувьд. Солонгос 

нь өнө эртнээс газар 
тариалан эрхэлж суурин 
аж амьдралтай байсан бол 
Монгол улс мал аж ахуй 
эрхлэн нүүдэлчин соёлыг 
хадгалсаар ирсэн. Мөн 
түүнчлэн газар нутаг багатай 
Солонгос улсад хүн амын тоо 
нь харьцангуй их, нягтаршил, 

бөөгнөрөл ихтэй аж төрдөг ч 
Монголын хувьд өргөн уудам 
тал нутагт хүн амын нягтрал 
багатай амьдардаг дэлхийн 
цөөхөн орны тоонд багтдаг.
Өнөөдөр Солонгос Монгол 
хоёр улс эдийн засаг, 
нийгэм, соёл урлаг гэх мэт 
бүхий л салбарт хамтран 
ажиллаж, харилцаа хамтын 
ажиллагаагаа улам бүр 
өргөжүүлэн хөгжүүлж байна.
Монгол улс зах зээлийн 
эдийн засагт шилжин 
Солонгосын эдийн засгийн 
хөгжлийг хөгжлийн нэгэн 

түлхүүр болгон харилцан 
туршлага судлан хэрэгжүүлж 
байна. Мөн монгол хүмүүс 
Солонгосын өвөрмөц соёлыг 
нэвтрүүлж, Солонгосын ард 
түмнийг илүү ойлгох анд 
нөхдийн харилцааг бэхжүүлж 
байна. Ийм нөхцөлд хоёр 
улсын нийгэм соёл, ард 

түмний найрсаг харилцааг 
авч явах залуу хойч үе өсөн 
нэмэгдсээр байна. Солонгос 
улсад их дээд сургуулиудад 
эрдмийн зэрэг дэв горилсон 
1200 орчим оюутан залуусын 
урсгал Монголдоо буцан 
очиж нийгмийн бүх л 
салбарт голлох чухал 

үүрэг гүйцэтгэсээр байгаа 
бөгөөд өнөөгийн байдлаар 
арван мянга орчим монгол 
залуус Солонгост шамдан 
суралцаж байна. Монгол 
Улс ирээдүйн үсрэнгүй 
их хөгжилд хүрэх цаг тун 
ойрхон харагддаг. Нийгмийн 
бүхий л салбарт залуу хойч 
үеийн  нягт харилцаа холбоог 
илүү анхаарч идэвхийлэх 
нь чухал гэж харж байна. 
Солонгос Монголын залуу 
хойч үе, их дээд сургуульд 
эрдэм өвөртлөн сурч 

байгаа оюутнууд бүгд хоёр 
орны ирээдүйн хөгжлийн 
цөм нь билээ. Хоёр 
улсын харилцаа хамтын 
ажиллагааг өргөжүүлэн 
хөгжүүлэхийн төлөө та 
бидний хичээл зүтгэл 
чухал төдийгүй цаашлаад 
хоёр улсын Засгийн газар 

салбарын бодлогоор хамтран 
хөгжүүлэхийн төлөө зүтгэх нь 
манай хоёр орны найрамдалт 
харилцааг улам их бэхжүүлэх 
юм шүү гэсэн ерөөл 
билэгтэй сайхан үгээр энэхүү 
нийтлэлээ жаргаая.

БНСУ-ын Хууль зүйн яамны 
харьяа Хуасон хотын гадаад 
иргэдийг түр хамгаалах 
төвийн дарга Кил Кан Мүг

Сөүл хот. 2021 оны 5 дугаар 
сар

Эхлэл нь 21-р нүүрт

БНСУ ДАХЬ ХӨДӨЛМӨР, НИЙГМИЙН
ХАМГААЛЛЫН ҮЙЛЧИЛГЭЭНИЙ ТӨВ

НЭГ ЦЭГИЙН МЭДЭЭ

Шахагчинд хавчуулагдах
Ослын талаарх ойлголт

П
ресс машины урд болон 
ард хоёр хүн нэг баг 
болон ажиллаж байгаад, 

хэвэнд хийсэн зүйлийн байршил 
тохироогүйг олж харсан нэг 
ажилчин тааруулахаар хэвэнд 
ойрттол үл анзаарсан нөгөө 
ажилчин пресс машиныг 
ажиллуулж эргэж буй слайданд 
хавчуулагдан дарагдаж нас 
барсан осол гарсан байна.

Ослын шалтгаан

1. Аюулгүйн халхавчгүйгээр 
ажиллах 
Пресс машины ард байрлуулсан 
аюулгүйн автомат халхавчны 
зай хэт холдож мэдрэх 
боломжгүйгээс осол гарсан.

2. Гэнэтийн ослоос сэргийлэх 
товчийг ашиглаагүй.
Аюултай бүсэд ойртох үед 
слайдны гэрлийн доорх 
урьдчилан бэлтгэсэн гэнэтийн 
ослоос сэргийлэх товчийг дарах 
зэрэг аюулгүйн ажиллагааг 
хангаагүй ба машин ажиллаж 
байхад аюултай бүсэд ойртсон. 

3. Аюулгүй хөл унтраалга 
суурилуулалгүйгээр ажиллах.
Аюулгүй төмөр хөгц бүхий 

3.1. Мэдрэгч төхөөрөмж
3.2. Гараар буулгадаг
3.3. Гар мэдрэгч 
3.4. Хөлөөр дарж унтраах 
3.5. Аюулгүйн халхавч

4. Хоёроос дээш хүн хамт 
ажиллахад ажиллуулах товчийг 
хооронд нь холбох хэрэгтэй.

5. Биет зүйл хийж авахад болж 
өгвөл багаж ашиглах.

6. Ажил дуусаад ажлын байраа 
эмхэлж цэгцлэх.

7. Аюулгүй ажиллагааны 
төхөөрөмжийн  ON/OFF 
унтраалгыг шаардлагатай үед 
аюулгүй ажиллагааг хариуцсан 
ажилтан тусад нь хадгалах.

Туузан конвейрт 
хавчуулагдах 

1. Ослын талаарх ойлголт 
Ажиллаж буй төмөр суурьтай 
цувигч машин дээр наалдсан 
зүйлийг авах гэж байгаад 
эргэж буй голуудын резинэн 
дамжлагад хувцас нь 
хавчуулагдан ороогдож нас 
барсан осол.

2. Ослын шалтгаан 

Бид дугаар бүртээ Хөдөлмөрийн аюулгүй байдал, эрүүл ахуйн зөвлөгөөг 
хүргэж байгаа билээ. Эдгээр аюулгүй ажиллагааны зөвлөгөө мэдээллийг 
БНСУ-ын ХАБЭАХЭГ-аас жижиг дунд үйлдвэрт ажиллаж буй гадаад 
ажилчдад зориулан гаргадаг бөгөөд манай төв хоёр байгууллагын 
хамтын ажиллагааны хүрээнд хөдөлмөрийн гэрээт иргэддээ зориулан 
цувралаар нийтэлж байна.

ХАВЧУУЛАГДАХ ОСОЛ,
ТҮҮНЭЭС СЭРГИЙЛЭХ АРГА ХЭМЖЭЭГ 

ХЭРХЭН АВАХ ВЭ?
хамгаалах багажыг аюултай 
бүсэд ойртсон ч харагдахааргүй 
газар зөөж тавиад ажиллах

4. Хамтран ажиллаж буй 
ажилчны дарах товчинд автомат 
тэжээлийн системийг холбоогүй.

Адил төстэй ослууд 
ба түүнээс урьдчилан 
сэргийлэх 

Аюулгүйн халхавч суурилуулах 
арга замыг шинэчлэн 
сайжруулж, аюултай бүсэд 
ойртохоос өмнө түүнийг 
мэдэгдэх мэдрэмж бүхий 
аюулгүйн халхавчийг нэмж 
суурилуулна. 

Пресс машин дээр 
ажиллах үеийн аюулгүй 
ажиллагааны дүрэм

1. Зөвхөн томилогдсон ажилчин 
ажиллах эрхтэй.

2. Машин ажиллаж байхад 
хэвэнд гараа хийж болохгүй.
-Аюулгүйн халхавч 
суурилуулсан пресс машин дээр 
ажиллах
-Аюулгүйн хэв суурилуулсан 
пресс машин дээр ажиллах
-Автомат ороох, гаргах 
төхөөрөмж суурилуулсан пресс 
машин дээр ажиллах

3. Пресс машины төрөл, 
хэвний төрөл, ажлын шат 
дамжлагаас хамааран тохирсон 
хамгаалалтын төхөөрөмж 
суурилуулах ёстой. 

2.1 Машин ажиллаж байх явц 
дунд наалдсан зүйлийг авах 
Эргэж буй голуудын резинэн 
дамжлагад ойртон наалдсан 
зүйлийг авах гэж байгаад гарсан 
осол

2.2 Аюулгүйн хаалт 
суурилуулаагүй
Гол ба резинэн дамжлага 
зам хоорондын уулзвар дээр 
аюулгүйн хаалт суурилуулаагүй.

2.3 Автомат унтраалганы 
байршил тохиромжгүй газар 
байсан.

Автомат унтраалга яаралтай 
тохиолдолд  шууд дарж 
болохуйц газар байгаагүй.

Адил төстэй ослууд 
ба түүнээс урьдчилан 
сэргийлэх 

1. Машин төхөөрөмжинд засвар 
хийж байх үед унтраалгыг 
салгах. Хөдөлгүүрээр ажилладаг 
машин төхөөрөмжийг засах, 
цэвэрлэх, тослох, шалгах, засаж 
янзлах үед машин ажиллуулах 
товчлуурыг бүрэн салгах 
хэрэгтэй.

2. Аюулгүйн хаалт болон 
ойртохыг хориглосон хаалтыг 
суурилуулах. Хавчуулах ослоос 
сэргийлж эргэх гол болон 
арааны хэсэгт хамгаалалтын 
хаалт ба ойртохоос сэргийлсэн 
хаалт суурилуулах.

2021 II улирал 

1 2020 1  40,000  2.34  93,600  8.5  1,101,176.47 
2 2020 2  40,000  2.31  92,400  8.5  1,087,058.82 
3 2020 3  40,000  2.32  92,800  8.5  1,091,764.71 
4 2020 4  40,000  2.27  90,800  8.5  1,068,235.29 
5 2020 5  40,000  2.28  91,200  8.5  1,072,941.18 
6 2020 6  40,000  2.27  90,800  8.5  1,068,235.29 
7 2020 7  40,000  2.37  94,800  8.5  1,115,294.12 
8 2020 8  40,000  2.38  95,200  8.5  1,120,000.00 
9 2020 9  40,000  2.4  96,000  8.5  1,129,411.76 
10 2020 10  40,000  2.46  98,400  8.5  1,157,647.06 
11 2020 11  40,000  2.51  100,400  8.5  1,181,176.47 
12 2020 12  40,000  2.63  105,200  8.5  1,237,647.06 
13 2021 1  40,000  2.63  105,200  9.5  1,107,368 
14 2021 2  40,000  2.55  102,000  9.5  1,073,684 
15 2021 3  40,000  2.55  102,000  9.5  1,073,684 
16 2021 4  40,000  2.53  101,200  9.5  1,065,263 

М
онгол Улсын Засгийн 
газар, БНСУ-ын 
Засгийн газар нийгмийн 

хамгааллын салбар дахь хоёр 
орны харилцааг зохицуулахыг 
эрмэлзэж, нийгмийн хамгааллын 
тогтолцоонд давхар хамрагдахаас 
урьдчилан сэргийлэх зорилгоор 
2006 оны 5 дугаар сарын 08-ны 
өдөр “Нийгмийн хамгааллын 
тухай” хэлэлцээрийг байгуулж, 
2007 оны 3 дугаар сарын 01-ний 
өдрөөс эхлэн хүчин төгөлдөр 
үйлчилж эхэлсэн.

Хоёр орны Засгийн газар хооронд 
байгуулсан энэхүү хэлэлцээрээр 
БНСУ-д оршин сууж буй Монгол 
Улсын иргэд өөрийн орны 
нийгмийн даатгалд хамрагдаж, 
ирээдүйн амьдралын нийгмийн 
баталгаагаа хангах, тэтгэврийн 
даатгалын шимтгэлийг БНСУ-ын 
Үндэсний тэтгэврийн даатгалд 
давхар төлөхгүй, БНСУ-ын 
хуулийн дагуу заавал хамрагдах 
Үндэсний тэтгэврийн даатгалаас 
чөлөөлөгдөх эрх зүйн үндэс 
бүрдсэн юм.

Иймд БНСУ-д хөдөлмөрийн 
гэрээгээр буюу Е-9 визний 
ангиллаар хөдөлмөр эрхэлж буй 
Монгол Улсын иргэд нь Монгол 
Улсын Нийгмийн даатгалын 
тухай хуулийн 4 дүгээр зүйлийн 
2-ын 4 дэх хэсэгт заасны дагуу 
Нийгмийн даатгалд албан 
журмаар даатгуулах ёстой байдаг. 
БНСУ-д хөдөлмөрийн гэрээгээр 
оршин сууж буй иргэдийн 
хувьд Монгол Улсын нийгмийн 
даатгалын зөвхөн тэтгэврийн 
даатгалд даатгуулж байгаа учир 
та нийгмийн даатгалын сангаас 
дараах төрлийн тэтгэврийг авах 
боломжтой юм. Үүнд: 

1.Өндөр насны тэтгэвэр
2.Тахир дутуугийн тэтгэвэр
3.Тэжээгчээ алдсаны тэтгэвэр

Хөдөлмөрийн гэрээгээр 
ажиллахаар БНСУ-д зорчиж 
буй иргэд Монгол Улсын 
нийгмийн даатгалд /тэтгэврийн 
даатгал/ бүртгүүлэн гэрээ 
байгуулахад нийгмийн даатгалын 
байгууллагаас Монгол Улсын 
тэтгэврийн даатгалд даатгуулсан 
“ГЭРЧИЛГЭЭ”-г хэвлэн өгдөг. 

Энэ дугаарт ХНХҮТ-ийн Нийгмийн даатгалын тасгийн мэргэжилтэн 
Х.Золгэрэл зөвлөж байна. Түүний зөвлөгөөнөөс та БНСУ-д оршин сууж буй 
Монгол Улсын иргэд өөрийн орны нийгмийн даатгалд хамрагдаж, ирээдүйн 
амьдралын нийгмийн баталгаагаа хангах, тэтгэврийн даатгалын шимтгэлийг 
БНСУ-ын Үндэсний тэтгэврийн даатгалд давхар төлөхгүй, БНСУ-ын хуулийн 
дагуу заавал хамрагдах Үндэсний тэтгэврийн даатгалаас чөлөөлөгдөх эрх 
зүйн үндэстэй танилцаарай!

МУ-ын тэтгэврийн даатгалд төлсөн шимтгэлийг нийгмийн даатгалын 
дэвтэрт баталгаажуулах дүнгийн хүснэгт /2020-2021 оны I улирал/

ХНХҮТ-ийн мэргэжилтэн 
Х.Золгэрэл

Уг гэрчилгээний нэг хувийг ажил 
олгогч тал буюу Солонгосын 
үйлдвэртээ өгснөөр БНСУ-ын 
Үндэсний тэтгэврийн даатгалаас 
чөлөөлөгдөх боломж бүрдэх юм. 

Харин даатгуулагчийн сар бүр 
тогтмол төлбөл зохих нийгмийн 
даатгалын шимтгэлийн хэмжээ 
40,000 вон байна. Энэхүү 
шимтгэлийн хэмжээг Нийгмийн 
даатгалын үндэсний зөвлөлийн 
тогтоолоор тогтоосон байдаг. 

Таны төлсөн 40,000 воны 
шимтгэл тухайн сарын Монгол 
банкны ханшаар төгрөгт шилжиж 
хөдөлмөрийн хөлс түүнтэй 
адилтгах орлого, цалингийн 
хэмжээнээс 2020 онд 8.5, 2021 
оноос эхлэн 9.5 хувиар тооцогдож 
таны дэвтэрт /цахим дэвтэр/ 
бичигдэх болно.

Дэлгэрэнгүйг дараах хүснэгтээс 
харах боломжтой.

Сар ХХТАО /Цалин/Д/д Он

Жич: 2021 оны 1-р сараас Нийгмийн даатгалын дэвтэр цахим хэлбэрт шилжсэн учир 
та 2020 оны 12-р сарын 31 хүртэл төлсөн бичилтээ дэвтэртээ бичүүлж авах боломжтой. 

Мөн та “Нийгмийн даатгал” аппликэйшн, “Даатгуулагчийн веб”, “e-mongolia” зэрэг цахим 
хуудсуудаас төлөлтөө тухай бүр хянаад явах боломжтой.

ХӨДӨЛМӨРИЙН ГЭРЭЭГЭЭР БУЮУ Е-9 ВИЗНИЙ АНГИЛЛААР 
ХӨДӨЛМӨР ЭРХЭЛЖ БУЙ МОНГОЛ УЛСЫН ИРГЭД НИЙГМИЙН 

ДААТГАЛД АЛБАН ЖУРМААР ДААТГУУЛДАГ

О.Шүр-Эрдэнэ:
ЭЭЖ, ДҮҮ НАРАА ӨВЛӨӨС ӨМНӨ 
ДУЛААХАН БАЙРАНД ОРУУЛАХ 
ЮМСАН ГЭЭД ИХ ЗҮТГЭСЭН

М
анай төвөөс бэлтгэн хүргэдэг “Монгол хүний хөгжил” 
подкастын ээлжит оролцогч нь Орхонжаргал овогтой Шүр-
Эрдэнэ бүсгүй байлаа. Тэрээр жирийн л нэг монгол бүсгүй, 

ээжийн сайхан охин, хөөрхөн хүүгийн ээж, хүсэл мөрөөдөлдөө 
хөтлөгдөн үр хүүхэд, ээж дүү нартайгаа жаргалтай сайхан амьдралыг 
бүтээхээр Солонгос улсад хөдөлмөрийн гэрээгээр ирж ажиллаж буй. 
Энэ он цагуудаа ажилд нухлуулж өнгөрүүлсэнгүй, харин цаг хугацааг 
өөрийн хүсэл зорилгоороо нугалж, эвхэж яваа энэ бүсгүйн оролцсон 
нэвтрүүлэг олон хүний сэтгэлд хүрч хүмүүст нэгийг бодогдуулсан. 
Ингээд О.Шүр-Эрдэнэ бүсгүйтэй мэргэжилтэн Ц.Мөнхцацралын 
хийсэн ярилцлагыг сонирхоно уу?

-БНСУ-д ажиллаж амьдарч 
буй мянга мянган залуусын 
төлөөлөл бол О.Шүр-Эрдэнэ 
юм. Тэрээр Солонгос улсад 
ажиллахын зэрэгцээ өөрийн 
сонирхдог олон зүйлийг 
амжуулж амжилтанд хүрч яваа. 
Их ажлын хажуугаар яаж зав 
чөлөө гаргаж байна вэ. Ядрахгүй 
юу?
-Хүмүүс намайг хараад ядардаг 
гэж боддог байх. Ажлынхаа 
хажуугаар дасгал хөдөлгөөн 
хийхээр улам илүү эрч хүч орж, 
зоригтой болдог. Би Монголд 
байхдаа дасгал хөдөлгөөн хийж 
байгаагүй. Биеийн тамирын 
хичээлд ч суудаггүй байсан. 
Солонгос улсад ирээд анхны 
гараагаа усан бассейнд явж 
эхэлсэн. Дараа нь гүйдэг 
болоод, тэгээд дугуй унаж, 
дасгал хийгээд хоёр дахь 
жилдээ явж байна. Ажлын 
хажуугаар яаж амжуулдаг вэ 
гэхээр өглөө үүрээр таван цагт 
босоод хөнгөн юм идчихээд нэг 
цаг бассейндаа явдаг. Тэгээд 
ажлаа тараад гүйдэг. Манай 

ажил өдрийн ээлж нь оройн 
долоон цагт тардаг. 

-Спорт хүнийг үнэхээр эрч 
хүчтэй болгодог юм байна 
аа. Солонгос улсад 3 төрлөөр 
уралддаг тэмцээнд оролцож 
медаль авч байсан гэж сонссон 
юм байна. Тэр тухайгаа ярихгүй 
юу?
-Анх удаагаа өөрийгөө бэлдээд 
тэмцээнд оролцож шагнал 
авсан. Усанд сэлэлт нь гадаа 
далайд сэлдэг, дугуй унаад, 
гүйдэг. Хүнд спорт гэдэг 
юм байна лээ. 1,5 км хэртэй 
задгай далайд сэлээд дараа 
нь дугуй унадаг, тэгээд шууд 
гүйдэг тэмцээн. Өдөр тутамдаа 
ажлынхаа хажуугаар бэлтгэлээ 
хийгээд амжуулж явдаг.

-Цагийн менежмент сайтай 
байна гэж харж байна. Спортоор 
ч, урлагаар ч хичээллээд дуртай 
зүйлдээ цаг заваа гаргаж чадаж 
байна шүү дээ?
-Урд нь ерөөсөө спортоор 
хичээллэж үзээгүй. Гүйдэг ч 

үгүй, алхдаг ч үгүй спортод их 
дургүй хүн байсан. Өөрийгөө 
ялж дийлээд одоо бол дуртай 
болсон.

-Тэгэхээр энэ ярианаас нь 
хүн спортоор хичээллэхэд 
оройтохгүй гэдэг нь харагдаж 
байна. Урд нь юу ч чадахгүй 
байсан ч гэсэн өөрийгөө 
дайчлаад байвал амжилтанд 
хүрэх боломж байдаг гэдгийн 
нэг нотолгоо нь чиний хичээл 
зүтгэл байна?
-Спортоор хичээллэхгүй юмаа 
гэхэд зүгээр алхаж явсан ч бие, 
эрүүл мэндэд маш хэрэгтэй 
байдаг. Чадвал бассейнд явбал 
зүгээр. Бүх л насныхан алхах 
зэргээр хөдөлгөөн хийх хэрэгтэй 
гэж боддог. 

-Хүн хөгширч үхдэггүй, хөшиж 
үхдэг гэдэг. Биеийн хүчний 
ажил хийгээд ядарч байгаа 
гэж бодохгүйгээр спортоор 
хичээллэхэд болдог, улам их 
эрч хүч авдаг гэдгийг дадал 
зуршлаас чинь харж болохоор 
байна? 
-Шөнийн ээлжинд ажиллахдаа 
цагаа яаж зохицуулдаг вэ гэхээр 
өглөө үүрээр ажлаа тараад 
хичээллэдэг. Амралтын өдөр 
бас цаг гаргана. Хүн өөрөө цаг 
гаргая гэж бодвол яаж ийж 
байгаад л цаг зав гаргаж чаддаг. 

-Хүн бүхэнд ижилхэн 24 
цаг байдаг. Үүнээс 8 цагийг 
ажилдаа гэж бодъё, 7-8 
цаг унтдаг, үлдсэн 8 цаг л 

байгаа. Энэ үлдсэн 8 цагийг 
яаж зохицуулдаг вэ гэдгээс 
хүний амжилт, амьдрал ахуй 
ямар байх нь шалтгаалдаг гэж 
боддог. Чиний хувьд энэ 8 цаг 
их чухал өнгөрдөг юм шиг ээ? 
-Миний хувьд 5-6 цаг унтдаг. 
Унтах цагаа сайн зохицуулах 
хэрэгтэй гэж боддог. Оройн 10 
цагаас өглөөний 5 цаг хүртэл 
унтахад хамгийн тохиромжтой 
гэж боддог. Эдгээр спортуудаас 
гадна бас таеквондогоор 
хичээллэдэг. Гадаад ажилчдыг 
дэмжих төв дээр хөдөлмөрийн 
гэрээт иргэдэд үнэгүй сургалт 
байдаг. Одоо бол бичлэгээ үзээд 
хийж байгаа. 

-Солонгос улсад гадаад 
ажилчдыг дэмжих 8 төв байгаа. 
Хөдөлмөрийн гэрээт иргэдэд 
зориулаад үнэ төлбөргүй 
солонгос хэл, нарийн боов, 
засварчин, гитар, таеквондо 
зэрэг сургалт явуулдаг. 
Манай гэрээнийхэн тэдгээр 
сургалтуудад хамрагдаж 
байгаарай гэж хэлмээр байна.
Хоёр жилийн хугацаанд 
спортоор хичээллээд чамд 
яг ямар өөрчлөлт гарав? Бие 
махбодын хувьд ч юм уу. Хүмүүс 
тодорхой зорилготой спортоор 
хичээллэдэг дээ? 
-Ер нь 2 жилийн хугацаанд 
байнгын бэлтгэл хийсэн учраас 
өмнө нь их тарган байснаа 
нэлээд турсан. Манай найзууд 
намайг их турсан байна гэдэг. 

Үргэлжлэл нь 33, 36, 37-р нүүрт

БНСУ-д Е-9 визээр ирж
хөдөлмөрийн гэрээгээр ажиллагч

10 кг хаясан. Их иддэг ч 
гэсэн калорио сайн шатаадаг. 
Бассейнд явсны гоё зүйл нь 
би урд нь нурууны суулттай 
байсан. Монголд байхад 
эмнэлэгт үзүүлэхэд суулттай гэж 
оношлогдож байсан. Багадаа 
унаж бэртээд суулттай болсон 
байсан. Энд ирээд бассейнд 
яваад өвчин эдгэрсэн, зураг 
авахуулаад харуулсан чинь 
нуруу чинь зүв зүгээр байна, 
чи бассейнд явсан уу гэж эмч 
асууж байсан. Бассейнд явахад 
үе мөч өвддөг хүмүүс, нуруу 
суулттай хүмүүс эдгэрдэг юм 
байна лээ. Нэг жишээ нь би 
байна аа. 

-Шүр-Эрдэнэ хувь хүний 
хөгжлийн тал дээр их анхаардаг 
нь харагдаж байна. Юун дээр 
илүү анхаардаг вэ? Жишээ нь, 
миний хувьд эрүүл мэнд, гоо 
сайхан, гэр бүл, ажил, санхүү, 
нийгмийн харилцаа гээд 5 
томоохон хэсэгт хуваагаад аль 
болох тэнцвэртэй хөгжүүлэх 
юмсан гэсэн зорилготой байдаг. 
Чиний хувьд?
-Хувь хүний хөгжлийн тухайд 

гэвэл би өөрийгөө өөрчлөөд 
дараа нь бусад хүмүүс надаас 
үлгэр дуурайлал авах нь чухал 
юм болов уу гэж боддог. Хэрвээ 
би өөрөө өөрчлөгдөж чадвал 
миний хүүхэд ч гэсэн намайг 
хараад өөрчлөгдөнө. Би хүүхдээ 
спортоор хичээллээч, тийм ийм 
юм хий гэж шахахгүй, харин 
намайг хараад үлгэр дуурайлал 
аваасай гэж бодож байна. 
Би эхлээд өөрөө өөрчлөгдөж 
байж хүмүүс намайг хараад 
өөрчлөгдөнө. Тийм учраас 
өөрөөсөө л эхлэхийг боддог доо. 

-Чиний хувьд хамгийн үнэт зүйл 
нь юу вэ?
-Эрүүл мэнд. Эрүүл байж 
хүн бүх зүйлийг хийж чадна. 
Тийм учраас эрүүл мэнддээ 
их анхаардаг. Хоол ундаа зөв 
зохицуулж, ажлын хажуугаар 
ядардаг ч гэсэн спорт хөдөлгөөн 
хийж байна. Би эрүүл байх юм 
бол гэр бүлээ тэжээнэ. 

-Энэ хэний зураг вэ?
-Миний хүүгийн зураг. 
Монголоос ирэхийн өмнө 
хүүтэйгээ энэ зургийг 
авахуулаад орныхоо эсрэг 
талд зориуд байрлуулсан. Энд 
зураг л хань болдог юм билээ. 
Хүүхдээ санадаг учраас албаар 
ингэж орныхоо өмнө зургаа 
байрлуулсан. Хүүхдээсээ эрч 
хүч их авдаг. Миний хүү байгаа 
юм чинь би хүүхдийнхээ төлөө 
ажиллаж, амьдрах ёстой гэж 
боддог. Хүүгийнхээ зургийг 
дандаа хардаг даа. 

-Гэрийнхээ ханаар шинэ үг, 
дүрэм, төгөлдөр хуурын хуваарь 
өлгөсөн байна. Солонгос хэлээ 
сайн сурч байгаа биз дээ?
-Миний нэг арга бол үг 
цээжлэхдээ бичиж ханан 
дээрээ нааж байнга хардаг. 
Сардаа юмуу 14, 21 хоногтоо 
нэг сольдог. Эргээд санахын 
тулд бас эргэж наадаг. Энэ 
тогосны зургийг ээж надад хийж 
өгсөн. Миний нэр Шүр-Эрдэнэ 
болохоор шүрээр нааж, хийж 
өгсөн. Харах бүр их урам авдаг. 

-Нэг өрөө байрыг маш гоё 
тохижуулсан байна. Гитар байна, 
ном зохиолын хувьд нэлээд 
байна. Ямар чиглэлийн номыг 
илүү их уншдаг вэ? Уран зохиол, 
хувь хүний хөгжлийн талаарх, 
адал явдалтай ном гээд.
-Ном унших их дуртай. Аль 
алийг нь уншдаг. Англи, 
солонгос хэлний ном бас их 
үздэг. Чөлөөт цагаараа аль 
болох уншихыг эрмэлздэг. 
Нүдэнд ил харагдаж байхаар 
тавиад цаг зав гарахаараа 
аваад хэрэглэдэг. Зурагт их 
үздэгггүй. Мэдээ сонсох дуртай. 
Сайн ойлгохгүй ч гэсэн чихээ 
онгойлгох зорилгоор сонсдог. 
Эдгээр медалиуд бол Солонгос 
улсаас ирээд авсан 7 медаль. 

Хамгийн анхны медаль усанд 
сэлэлтээр 2 дугаар байрын 
шагнал авч байсан. Гүйлт, 
сэлэлт, Ансан дахь биеийн 
тамирын багийн тэмцээнд 
тэргүүн байр эзэлж байсан 
медаль. Энэ бол 3 төрөлт 
тэмцээнд оролцсон медаль, 
дээр ярьсан даа, усанд сэлээд, 
дугуй унаад, гүйдэг тэмцээнийх. 

-Монголын минь нэг гэрээт 

бүсгүйн өдөр тутмын жирийн 
амьдрал шүү дээ. Үнэхээр 
бахархмаар юм аа. Тэмцээн 
уралдаанд оролцох мэдээ 
мэдээллийг хаанаас авдаг вэ? 
-Хамт сэлдэг хүмүүсээсээ 
асуудаг, тэд мэдээлэл өгдөг.

-Гэрт нь байгаа дугуй бас их 
сонирхол татаад байна?
-Энэ бол миний хамгийн 
хайртай дугуй байгаа юм. Гадаа 
гаднын дугуйгаа уначихна. 
Өвөлдөө гадуур дугуй унах 
боломжгүй учраас гэртээ энэ 
дугуйгаа унадаг. 

-Нэг өрөө байрандаа өөрт 
хэрэгцээтэй зүйлийг яаж 
ингэж багтааж гоё эмх цэгцтэй 
амьдардаг юм бэ. Маш 
их бахархаж бусад хүмүүс 
суралцмаар зүйл их байна гэж 
харж байна. 
-Энэ таргийг би өөрөө бүрсэн. 
Анх ирээд хоол бараг хийдэггүй, 
дандаа бэлэн юм авч иддэг 
байсан. Бэлэн юм байнга 
идэхээр эрүүл мэндэд их 

муу юм байна лээ. Таргалалт 
үүсгэдэг. Гэртээ хоол хийж идэх 
нь хамгийн зөв эрүүл хооллолт 
юм байна гэж бодсон. Уг нь бол 
хоол хийх их дургүй байсан. 
Гэвч хүн бас дургүй юмандаа 
дуртай болдог юм байна лээ. 
Манай найз надад нэг удаа мах 
авчирч өгсөн юм. Тэр махыг 
идсэнээс хойш хоол хийж идэх 
нь гоё юм байна гэж бодоод 
өөрөө хийдэг болсон доо. Чихэр 
бага идэж, жимс их иддэг 
болсон. Бүгдээрээ эрүүл мэндээ 
сайн хамгаалаарай гэж хэлмээр 
байна.

Эхлэл нь 31-р нүүрт

Үргэлжлэл нь 36, 37-р нүүрт

О.Шүр-Эрдэнэтэй хийсэн 
ярилцлага БНСУ дахь ХНХҮТ-
ийн дарга Д.Баярмандахын 
өрөөнд үргэлжилсэн билээ.

Дарга Д.Баярмандах: -Шүр-
Эрдэнийг дахин танилцуулахад 
хөдөлмөрийн гэрээгээр 
ажиллаж байгаа олон залуусын 
төлөөлөл төдийгүй манлайлал 
үзүүлэн амжилттай ажиллаж 
байгаа юм. Өдөртөө хэдэн цаг 
орчим ажиллаж байна?

О.Шүр-Эрдэнэ:-Манай 
ажил долоо хоногийн 6 өдөр 
ажилладаг. Хоёр долоо хоног 
шөнийн, хоёр долоо хоног 
өдрийн ээлжинд ажилладаг. 
Өдөртөө 8-10 цаг орчим ажил 
хийнэ. Илүү цагтай үедээ 10 цаг 
ажиллана. 

Д.Баярмандах:-Бидний гол 
зорилго хоёр улсын гэрээний 

дагуу ирээд тэр гэрээний үүргээ 
хариуцлагатай, сайн биелүүлж 
улс орон, залуусынхаа нэр 
хүндийг өргөн, амьдрал ахуйгаа 
дээшлүүлж, өөрийгөө хөгжүүлж, 
монгол хүний хөгжлийг 
тодорхой түвшинд ахиулж яваа 
иргэдээ судалж Шүр-Эрдэнийг 
урьж ирүүлээд байна. Солонгост 
ирээд 3 жил болсон, олон 
жил амьдарч байгаа иргэдтэй 
харьцуулахад нэг их удаагүй 
гэж ойлгож болно. Ийм богино 
хугацаанд их зүйлийг амжуулж 
байгааг нь энэ нэвтрүүлгээс 
үзсэн хүн бүр өөр дээрээ 
дүгнэлт хийх байх аа гэж бодож 
байна. 

О.Шүр-Эрдэнэ:-2015 оноос 
эхлээд гэрээгээр ирэх гэж 
хөөцөлдсөн. Тухайн үед 
мөнгөтэй хүмүүс нь хахууль 

өгөөд урдуур ордог ч юм уу, 
ямар ч гэсэн ирнэ гэдэг их 
хэцүү байсан. Тэгээд 3 жилийн 
өмнө наашаа шударгаар 
гарч ирсэн л дээ. Шалгалт 
өгч, эрүүл мэндийн үзлэгтээ 
ороод тэнцсэн минь олон жил 
хөөцөлдөөд шантраагүйн үр 
дүн гэж баярлаад энд 3 жил 
нэг л үйлдвэртээ тогтвортой 
ажиллаж байгаа. Сууж хийдэг 
ажил, нүдний оролцоо их учир 
нүд өвддөг. Шөнөөр ажиллахад 
бас нүд их өвддөг. Олон гадаад 
хүмүүс ажилладаг. 

Д.Баярмандах:-Шударгаар 
явахад ийм сайхан байгаа юм 
шүү дээ. За, одоо бид Монгол 
Улс руу цахимаар холбогдож 
байна. Манай ХХҮЕГ-ын 
Гадаадад ажиллах хүч илгээх 
хэлтсийн дарга Н.Алтансувд 
биднийг хөдөлмөрийн гэрээгээр 
ажиллаж байгаа О.Шүр-
Эрдэнийн ээжтэй цахимаар 
уулзуулахаар гэрээс нь шууд 
холбогдож байна. 

/Цахимаар холбогдон ярилцлага 
үргэлжлэв/ 

Та сайн байна уу? БНСУ 
дахь Хөдөлмөр, нийгмийн 
хамгааллын үйлчилгээний 
төвийн дарга Д.Баярмандах 
гэдэг хүн байна. Бид ээж 
охинтой хамтдаа цахимаар 
уулзаж Солонгос улсад 
хөдөлмөрийн гэрээгээр 
ажиллаж сайн яваа залуусаа 
“Монгол хүний хөгжил” цуврал 
нэвтрүүлгээр дамжуулан гаргаж, 
бусад залууст үлгэр дуурайлал 
болгох ажил хийж байна. Нийт 
зургаан мянга орчим гэрээт 
иргэд энд ажиллаж байна. 
Тэдэн дундаас удаан судалсны 
үндсэн дээр таны охин О.Шүр-
Эрдэнийг сонгож оруулж 
байна. 3 жил болж байгаа 
боловч монгол залуусын үлгэр 
дуурайлал болж амжилттай 
ажиллан төр засгийнхаа 
үүрэг даалгаврыг нэр хүндтэй 
биелүүлж, монгол хүнийхээ нэр 
төрийг өндөрт өргөж, өөрийгөө 
хөгжүүлж яваа учраас сонголоо. 
Танд ийм сайхан охиныг 
төрүүлж өсгөсөнд баяр хүргэе. 

О.Шүр-Эрдэнийн ээж 
Б.Орхонжаргал: Сайн, сайн 
байна уу, та. Миний охин сайн 
уу, ээж нь сайн байна. 

Д.Баярмандах:-За, манай 
Ажиллах хүч илгээх хэлтсийн 
дарга Н.Алтансувд, мэргэжилтэн 
С.Энхжаргал, С.Дашцэрэн 
нар та биднийг цахимаар 
уулзуулахаар гэрт нь очоод 
байна. Таны охин маш сайн 
байгаа, олон зүйл сурч мэдэж, 
амжилтанд хүрч, үргэлж 

өөрийгөө хөгжүүлж яваа. Таны 
хувьд амьдрал ахуй хэр байна 
вэ? Энэ жилүүдэд ямар ямар 
ахиц дэвшил гарав аа?

Ээж Б.Орхонжаргал:-Өө, манай 
амьдрал ч зөндөө дээшилсэн. 
Миний охин бидэнд энэ байрыг 
авч өглөө. 3 жилийн дотор 
мөнгөө цуглуулж, хураасан 
мөнгөөрөө ээждээ байр авч 
өгсөн. Миний охиныг энэ сайхан 
нэвтрүүлэгтээ урьж оролцуулсан 
танд их баярлалаа.

Н.Алтансувд (Монголоос):-
Сайн байна уу? Шүр-Эрдэнэ 
ээ. Амжилттай явж байгааг 
сонсоод бид бас их бахархаж 
байлаа. Солонгос улс руу 
хөдөлмөрийн гэрээгээр анх 
явахдаа манай байгууллагад 
хандаж хүсэлтээ гаргаад итгэл 

хүлээж, чөлөөт цагаараа биеийн 
тамир спортоор хичээллэж 
байгаад баярлаж байна. Ийм 
сайхан тав тухтай орон сууцыг 
ээж, дүү нартаа авч өгсөн байна. 
Ээж нь биднийг сайхан хүлээж 
авч, ширээ засжээ. Хүүхэд, дүү 
нар нь сайн байна аа. Монгол 
Улсынхаа нэр хүндийг өргөж 
яваад нь ХНХЯ болон ХХҮЕГ-
ын удирдлагын зүгээс, нийт 
албан хаагчдынхаа зүгээс чамд 
халуун талархал илэрхийлье. 
Д.Баярмандах дарга болон 

Солонгос улсад ажиллаж 
байгаа ХНХҮТ-ийн нийт хамт 
олон маань ийм сайхан санал 
санаачилга гаргаж, чамайг 
сонгож Монголын залуучууд 
энэ эмэгтэйгээр бахархаасай, 
зорилго тэмүүлэлтэй байгаасай 
гэж нэвтрүүлэг хийж байгаад нь 
бид баярлаж байна.

Д.Баярмандах:-За, баярлалаа. 
Орхонжаргал ээж ээ, Алтансувд 
дарга аа та бүгд харж байгаа 
байх. Бид О.Шүр-Эрдэнэд 
байгууллагаасаа “Монгол 
улс болон БНСУ-ын хооронд 
байгуулсан “Ажиллах хүч илгээх 
санамж бичиг”-ийн хүрээнд 
амжилттай ажиллахын зэрэгцээ 
чөлөөт цагаа үр бүтээлтэй 
өнгөрүүлж, урлаг спортоор 
тууштай хичээллэн амжилт 
гаргаж, монгол залуустаа үлгэр 

Эхлэл нь 31, 33-р нүүрт

дуурайлал болж байгааг үнэлэн 
БНСУ дахь ХНХҮТ-ийн “Хүндэт 
өргөмжлөл”-өөр шагналаа. 
Одоо үүнийгээ гардуулж өгье. 

Ээж Б.Орхонжаргал:-Ээж нь 
сэтгэл хөдлөөд байна шүү. 

Д.Баярмандах:-Охин нь 
Монголын мянга мянган 
залуусын үлгэр дуурайлал болж 
яваад ХНХЯ, ХХҮЕГ, манай 
төвийн зүгээс баяр хүргэж 
байна. Н.Алтансувд дарга, 
мэргэжилтэн С.Энхжаргал, 
С.Дашцэрэн нар дэмжиж 
ирсэнд талархал илэрхийлье. 
Орхонжаргал ээжид, Шүр-
Эрдэнийн 3 дүүд, хүүд нь баяр 
хүргэж, сурлагын амжилт, эрүүл 
энхийг хүсэн ерөөе.

Ээж Б.Орхонжаргал:-За, 
баярлалаа. Та бүхэнд бас 
амжилт хүсье.

О.Шүр-Эрдэнэ:-Д.Баярмандах 
дарга болон төвийн хамт олонд 
маш их баярлалаа. Манай 
гэрт зочилж очсон Ажиллах 
хүч илгээх хэлтсийн дарга 
Н.Алтансувд, мэргэжилтэн 
С.Энхжаргал, С.Дашцэрэн 
нарт бас маш их баярлалаа. Та 
бүхэндээ ажлын өндөр амжилт 
хүсье! Энд ирж ажилласнаараа 
зөндөө зүйлийг сурч мэдэж, 
өөрийгөө хөгжүүлж байна. 
Ээжийнхээ хүслийг биелүүлсэн 
гээд их зүйлийг амжуулж байна 
даа. 

Ээж Б.Орхонжаргал:-Миний 
охин ёстой мундаг. Ээжийнхээ 

хүсэн хүлээж байсан бүхнийг 
биелүүлж өгсөн. Ээж нь их 
баярлаж байгаа, бүр уйлах гээд 
байна.

О.Шүр-Эрдэнэ:-Ээж танаараа 
маш их бахархаж байна. Намайг 
төрүүлж, өдий зэрэгтэй өсгөж 
өгсөнд баярлалаа. Та биеэ сайн 
бодох хэрэгтэй шүү. Миний хүү, 
дүү нарыг харж өгч байгаад маш 
их баярлалаа.

Ээж Б.Орхонжаргал:-Ээж 
нь сайн. Хүүг нь цэцэрлэгт 
нь хүргээд зөөгөөд л байна. 
Охиндоо ёстой их баярлаж 
байна аа. Ээж нь бүр хэлэх ч үг 
олдохгүй, дотроо бараг уйлж 
байна. Хүний нутагт очоод нэрээ 
гаргаад... /уйлав/

Д.Баярмандах:-Би ингэж бодож 
байна. Ер нь хүн өөрийгөө хэр 
зэрэг дайчилснаас шалтгаалж 
амжилт хүлээж байдаг юм байна 
аа гэдгийг манай Шүр-Эрдэнэ 
бодитоор харуулж өгсөн гэж. 
Солонгос улсад талархаж явдаг 
олон монголчууд байдаг. Миний 
хүүхэд эрдэм номтой боллоо, 
миний хүүхэд өндөр боловсрол 
эзэмшлээ, ажил төрлөө сайн 
хийж байна, амьдрал ахуйгаа 
дээшлүүллээ, хэл сайн сурлаа 
гээд олон эцэг эхчүүд, монгол 
иргэд баярлацгаадаг. Бид бас 
суугаа орондоо их талархаж 
байна. Нөгөөтэйгүүр эрүүл 
мэндийн үзлэг, хэлний шалгалт 
гээд бүхий л зүйлийг зохион 
байгуулж Солонгосын ажил 
олгогч нарт таалагдахуйц, 
шаардлага хангасан 

залуучуудыг бэлтгэн явуулж 
байгаа манай ХХҮЕГ-ынхандаа 
талархаж байна. Энд байгаа 
монгол иргэд өөрсдийгөө 
дайчилж, зорьсон зорилгоо 
биелүүлээд эх орондоо очдог 
байлгахын төлөө ХНХЯ, ХХҮЕГ, 
манай төв бүгд хичээн ажиллаж 
байгаа юм шүү. Энэ бүхнийг 
ойлгож талархалтай хүлээж 
авсан О.Шүр-Эрдэнэ, түүний 
ээж Б.Орхонжаргалд баярлалаа. 
О.Шүр-Эрдэнэ ээ цаашдынхаа 
төлөвлөгөөний талаар яривал 
ямар вэ? Ээж дүү нартаа болон 
энэ олон хүнд цаашдаа ямар 
зорилготой байгаагаа сонсговол 
гоё байх болов уу. Төлөвлөсөн 
зүйл байгаа байх. Үүнээсээ ярих 
уу?

О.Шүр-Эрдэнэ:-Би ганц 
эрэгтэй дүүтэй. Дүүгээ 
сургуулиа төгсөхөөр энд авч 
ирээд сургуульд оруулна. Өөр 
шигээ спортоор хичээллүүлнэ 

гэж бодож байгаа. Манай дүү 
спортод дуртай. Спортоор 
хичээллүүлж өөр шигээ тэмцээн 
уралдаанд оруулна гэж нэг 
зорилго тавьж байгаа. Хоёр дахь 
зорилго маань өөрийн гэсэн 
үсчин, гоо сайхны салонтой 
болно. Одоо ямар ч байсан 
зорилгынхоо тодорхой хувьд 
явж байна. Хэдэн жил зүтгэх 
хэрэгтэй, өөрөө энд байгаа 
болохоор ар гэрийнхэн маань 
бас тусална байх. Ээжийнхээ 
болон өөрийнхөө хүсч 
мөрөөддөг байсан байраа авах 
гээд, дүү нараа сайхан дулаахан 
газар өвлөөс өмнө оруулчих 
юм сан гэж бодоод их тэмцсэн. 
Шантрах үе зөндөө байсан, 
шантарсан ч гэсэн босоод 
л гарсан. Зарим үед хэцүү 
байсан ч гэсэн даваад гарсан. 
Ганцаараа их уйлна, тэгсэн ч 

гэсэн зорилгынхоо төлөө яваад 
эхний зорилгоо биелүүлсэн. 
Цааш цаашдын зорилгоо улам 
биелүүлэх итгэл мөрөөдөл 
дүүрэн байна. Визээ цаашдаа 
сургалтын визээр солиулна гэж 
бодож байгаа. Сурч чадахгүй 
байгаа хүүхдүүдэд, багаасаа 
спортоор хичээллэхийг хүсдэг, 
хэл сурахыг хүсдэг, мөнгөний 
боломж муу хүүхдүүд, бололцоо 
боломжгүй байгаа хэрнээ 
үнэхээр сурахыг хүсч байгаа 
хүүхдүүдэд өөрөө зааж өгөхийг 
хүсдэг. Энэ бол миний маш том 
зорилго. Хэдэн жилийн дараа ч 
хамаагүй энэ зорилгодоо хүрнэ 
гэж боддог. Хүүхдүүдэд их 
туслахыг хүсч байгаа. Том том 
зорилгууд зөндөө бий. 

Д.Баярмандах:-За, ойлголоо. 
Баяр хүргэе. Охин нь ийм олон 
хэтийн зорилго, мөрөөдөлтэй 
байдаг юм байна шүү. Надад 
нэг зүйл их сайхан санагдлаа. 
Үсчний салон байгуулна гээд. 
Эхний зорилгоо биелүүлээд 
хоёр дахь зорилго руугаа ороод 
явж байгаа юм байна. Манай 
О.Шүр-Эрдэнэ Ражив Гандийн 
нэрэмжит Политехникийн 
коллежийг төгссөн байна. 
Мэдээж хэрэг, нэр төртэй ийм 
сайхан хүн гарч ирэхээр төгссөн 
сургуулийнхан нь, гэр бүл, 
найз нөхөд нь бүгд их баярлаж, 
бахархдаг. Тэр сургуулийнх нь 
захирал миний найз Буяндэлгэр 
гэж хүн байдаг. Буяндэлгэр 
захирал болон сургуулийнх нь 
хамт олон энэ нэвтрүүлгийг 
үзээд төгсөгчөөрөө бахархаж 
суугаа байх аа. Ийм сайхан 
мундаг охиныг төрүүлж өсгөсөн 
ээжид нь бас баяр хүргэе.  

Ээж Б.Орхонжаргал:-За, маш их 
баярлалаа. Та бүхэндээ амжилт 
хүсье.

DIAMOND Д.ТУУЛ EMERALD Д.ОЮУНСАНАА

“ЖЭММА МОНГОЛ”

GEMMOVE БҮТЭЭГДЭХҮҮНИЙ ҮР ДҮНГЭЭС

“Gemmove- 3 өдрийн гайхамшиг”. Эрүүлжих, турах 
бүтээгдэхүүнийг 1 сарын турш нийтдээ 3 удаа 

хэрэглэсний дараа

Шампунь хэрэглэхгүйгээр дан Gemmove ионжуулагч 
усаар үсээ 6 сар угаасны дараа

“Gemmove” цацдаг эссенз, ампул хэрэглээд хоёр долоо хоногийн дараа

Биеийн шингэн саван хэрэглэхгүйгээр Gemmove 
ионжуулагч усаар 8 сарын турш биеэ угаасны дараа

Gemmove ионжуулагч усанд 30 минутаас
дээш байлгасны дараа

Өмнө нь Өмнө нь

Өмнө ньӨмнө ньӨмнө нь

Өмнө нь Өмнө нь

Дараа нь Дараа нь

Дараа ньДараа ньДараа нь

Дараа нь Дараа нь

Gemmove ионжуулагч усаар 7
хоног усалсны дараа

RUBY Ц.БЯМБАСҮРЭН RUBY Х.НЯМГЭРЭЛ RUBY Н.БАЯРНЯМ

КОМПАНИЙН ЛИДЕРҮҮД

GEMMOVE БҮТЭЭГДЭХҮҮНЭЭС

ЦЭЭЖЛЭЭД АВААРАЙ!

1

1

3

2

4

2 3

4

Э.Амирда 2 настай

БНСУ, Сөүл хот 2021 он

Э.Энхжин 10 настай

ЖИМС

НЯРАЙ НАС:
1 нас хүртэлх үе. Энэ насны 
хөгжлийн гол зорилго нь 
итгэл үүсэх. Харин уг зорилго 
биелээгүй бол үл итгэх сэтгэл 
зүй үүсдэг. 
Хүүхэд бие махбодын хувьд 
тавгүйрхэх, живх нь хэт 
норох, өлсөх, айх зэргээс 
үүдэн уйлах үед ээж нь тухай 
бүрт хариу үйлдэл үзүүлж, 
живхийг нь сольж өгөх, 
гэдэс нь өлссөн бол хөхүүлэх 
зэргээр хүүхдийн хүсэж 
байгаа зүйлийг хийж өгөх нь 
хүүхдэд асран хамгаалагчдаа 
итгэх итгэлийг бий болгож 
байдаг. Мөн хүүхдээ орхин 
гарахдаа гарч байгаа 
тухайгаа, удахгүй ирнэ гэдгээ 
хэлж, дуу хоолойгоороо 
дохио өгч занших нь хүүхдэд 
ээж удахгүй ирнэ гэсэн 
итгэлийг суулгадаг. Энэхүү 
итгэл нь цаашлан бусдад 
итгэх итгэлийн үндэс болдог.

НЯЛХ НАС:
1~3 нас. Энэ үеийн хөгжлийн 
гол зорилго нь бие даах. 

Харин уг зорилго биелээгүй 
үед ичиж эргэлзэх мэдрэмж 
үүсэх болно. 
Хүүхэд хөлд орох, хэлд 
орох хөгжлийг туулах ба 
бие даан аливаа үйлийг 
хийхийг оролдож эхэлдэг. 
Жишээлбэл, би өөрөө гутлаа 
өмсөнө, би өөрөө хоолоо 
халбагадаж иднэ гэх зэргээр 
бүхий л үйлд биеэ даасан 
байдлаар өөрөө хийнэ. Энэ 
үед хүүхдийн гаргасан алдааг 
шүүмжлэх, загнаж, шоолон 
ичээх нь хүүхдэд ичих, мөн 
эмээх мэдрэмжийг бий 
болгож орхидог. Тиймээс 
хүүхдийн биеэ даах үйлийг 
дэмжиж сайшаан урамшуулж 
өгөөрэй. 

БАЛЧИР НАС:
3~6 нас. Энэ үеийн хөгжлийн 
гол зорилго нь санаачилга 
гаргах бол зөрчил нь гэм 
буруутайн мэдрэмж юм. 
Энэ нас сургуулийн өмнөх 
нас бөгөөд нийгмийн дүрэм 
журам, ёс зүй, сайн муу, 
зөв бурууг ойлгон хүлээн 

“Нэг цэг” сэтгүүлийн энэ дугаараас эхлэн БНСУ-д амьдарч байгаа эцэг 
эхчүүдэд зориулж хүүхдийн сэтгэлзүйч зөвлөгөө өгч байх юм.
Эцэг эхийн боловсролын зөвлөх Г.Бөртэ хүүхдийн нас сэтгэхүйн 
онцлогийг танилцууллаа.

ТА АЛЬ НАСНЫ 
ХҮҮХЭДТЭЙ ВЭ, 
ТҮҮНД ТОХИРСОН 
ХЭРЭГЦЭЭГ
МЭДЭХ ҮҮ?

Х
үүхдүүдийнхээ гаргаж буй үйлдэл, аягийг ойлгохгүй 
үед эцэг эхчүүд сандарч бухимдах нь бий. Тиймээс 
ээж аавууд хүүхдээ илүү сайн ойлгохын тулд 

хүүхдийн хөгжлийн үе шатын талаар мэдлэг, мэдээлэлтэй 
байх хэрэгцээ шаардлага тулгардаг. Энэ удаа бие хүний 
хөгжлийн онолыг үндэслэгч сэтгэл судлаач Э.Эриксоны 
онолоос хүүхэд нас, өсвөр настай хамааралтай үе 
шатлалуудыг сонирхуулж байна.

авах чадвартай болно. Мөн 
буруу зүйл хийвэл буруугаа 
хүлээж уучлал гуйж чаддаг. 
Юмс үзэгдлийн учир зүй 
тогтлыг сонирхож асууж 
шалгааж эхлэх бөгөөд 
сониуч байдлынхаа үндсэн 
дээр олон зүйлд санаачилга 
гарган оролдох болно. Харин 
хийсэн үйлийг нь буруушаах, 
хэт их зэмлэх аваас өөрийгөө 
буруу, муу хүүхэд гэж хүлээж 
авах, идэвх санаачилга 
гаргахаа болих зэрэг сөрөг 
талтай тул эерэг аргаар 
ойлгуулан тайлбарлаж 
өгөхийг хичээгээрэй. 

СУРГУУЛИЙН НАС:
7~13 нас. Энэ үеийн 
хөгжлийн гол зорилго нь 
бүтээлч байдал бол зөрчил 
нь үнэ цэнэгүй байдал юм.
Өмнөх хөгжлийн шатандаа 
үндэслэн хүүхэд нийгмийн 
харилцаанд орох болно. Гэр 
бүл дотроо ээж аавынхаа 
хувьд мундаг нь байсан 
бол анги хамт олны дунд,  
багш болон найзуудтайгаа 

харилцаанд  орсноор 
бусадтай өөрийгөө жишиж, 
өөрийгөө үнэлэх эсвэл 
голох мэдрэмж үүсдэг. 
Тиймээс хөгжлийн энэ үе 
шатанд хүүхдийг дэмжиж, 
урамшуулж өөрийгөө нээхэд 
нь туслаарай. 

ӨСВӨР НАС:
13~19 нас. Энэ насны 
хөгжлийн гол зорилго нь 
өөрийгөө олох явдал бол 
зөрчил нь будлиан юм.  
Өөрийгөө хэн болох, юу 
хийх, хаана хүрэх ёстойг 
асуусаар хариултаа хайдаг 
үе гэж хэлж болно. Энэ үед 
хүүхдүүд өөрт нь үлгэрлэх 
томчуудын дүр загварыг 
олж, даган дуурайж өөрийн 
“Би”-г бүтээх гэж оролддог 
тул томчуудын үлгэр 
дуурайлал, үзэл хандлага 
чухал нөлөөг үзүүлдэг. 
Тиймээс эцэг эхчүүд өсвөр 
насны хүүхэдтэйгээ ярилцаж, 
тэдэнд зөв үлгэр болохыг 
хичээж өөрийн “Би”-гээ 
олоход нь туслан дэмжээрэй.

BANDHA YOU& Body Lotion
Эмзэг хуурай арьсанд нэн тохиромжтой дээд зэргийн  чийгшил өгч 
үрэвслийн эсрэг эмчилгээний ургамлын ханд агуулсан тул  арьсыг 
амраан тайвшруулж толигор булбарай зөөлөн болгоно.
(Жич: Шумууланд хазуулсан арьс загатнан хорсож улайх, арьсны 
экзем загатнаатай арьсанд усанд орсны дараа өдөрт 2 удаа түрхэхэд 
маш үр дүнтэй, бүх насныхан хэрэглэх заалттай)
   
   Өндөр чийгшил
   Шинэ арьс нөхөн төлжих
   Арьсыг амраан тайвшруулах
   Арьсыг шим тэжээлээр хангах

BANDHA FOR& Mask
BANDHA DEH ургамлын шүүсний найрлагатай тул цайруулах, үрчлээ 
багасгах 2 давхар үйлчилгээтэй маск 
Солонгост л зөвхөн ургадаг Хуан чиль модноос гаргасан байгалийн 
охьтой, арьсыг тайвшруулж сэргээнэ. 
   
   Цайруулна
   Нүх агшаана
   Арьсыг шинээр төлжүүлэн сэргээх
   Арьсыг тайвшруулж амраана

“BANDHA” ГОО САЙХНЫ БҮТЭЭГДЭХҮҮН

БНСУ-ын DK COSTECH-ийн “BANDHA” нэрийн гоо сайхны бүтээгдэхүүнүүд нь цэвэр ургамлын охь 
шүүсээр бэлтгэдгээрээ өвөрмөц, юутай ч зүйрлэшгүй эрхэмсэг нандин хэрэглээ юм. “BANDHA”-гийн 
бүтээгдэхүүний найрлагад дараах нэр төрлийн ургамлууд голлох үүрэг гүйцэтгэдэг.

Хуанги бүри хүн орхоодойн 
найрлага: Солонгосын 
уламжлалт анагаах ухаанд өргөн 
хэрэглэгддэг Хуанги-бүри хүн 
орхоодойн найрлага нь гадны 
бүх төрлийн нөлөөллөөс хордож 
үрэвссэн арьсыг анагааж эмчлэн 
хорт бодисоос хамгаалах чадвар 
өндөр.

Инди онгүсберригийн найрлага: 
Арьсны уян хатан чанарыг 
сэргээж, сэвх, нөсөө толбо 
арилган, үрчлээ багасгаж 
нүх агшаан, үрэвсэл намдаан 
тайвшруулж арьсыг цайруулж 
зөөлөн булбарай болгон шим 
тэжээлээр хангана.

Хуан чиль модны навчнаас 
гаргасан шүүс: Солонгост л 
зөвхөн ургадаг Хуан-чиль 
модны хүн орхоодойн үндэс гэж 
нэрлэгддэг энэхүү бүтээгдэхүүн 
нь хүхэрлэг агууламж өндөр 
тул хөгшрөлтийн эсрэг 
үйлчилгээтэй, стресс ачаалаас 
болж ядарсан арьсыг эрүүл 
чийрэг, зөөлөн булбарай уян 
хатан болгож арьсыг дахин 
шинээр төлжүүлэн сэргээнэ. 

Инду молгүсил модны навчнаас 
гаргасан шүүс: Олон мянган жил 
эмийн ургамлаар ашиглагдсаар 
ирсэн, эртнээс өвчин намдаах 
эмний найрлагад орж арьсны 
өвчлөл болон эмчилгээний 
бүтээгдэхүүнээр ашиглаж байна. 
Нөхөн сэргээх нөлөө маш өндөр 
бүтээгдэхүүн.

Хэмжээ: 300мл 
Үнэ: 38 000 вон

Хэмжээ: 28гр/10ш 
Үнэ: 32 000 вон

BANDHA YOU& Moisture Cream
Тэжээлийн тос нь арьсыг цайруулж үрчлээ багасгах, 2 давхар 
үйлчилгээ үзүүлэх бүтээгдэхүүн. Үндсэн бүтээгдэхүүнээр арьсаа 
арчилсны дараа чийгшүүлж хамгаалах давхарга үүсгэн өндөр 
концентрацтай тэжээлээр хангаж арьсны гүнд чийгшил өгч зөөлөн 
булбарай арьсыг танд бэлэглэнэ. 
   
   Арьсыг хамгаална
   Чийгшүүлнэ
   Шинээр төлжүүлнэ
   Тайвшруулж амраана

BANDHA YOU& Face Serum
Арьсны үрэвсэл намдаах, хор тайлах үйлчилгээтэй.

   Цайруулах
   Нүх агшаана
   Шинээр нөхөн сэргээх
   Арьсыг амрааж тайвшруулах

BANDHA WHO &  Y Zone Serum
Зөвхөн бүсгүйчүүдэд зориулсан эмчилгээний чийгшүүлэгчтэй 
цайруулагч тос. Бүсгүй таны нандин хэсгийн арчилгаа болох 
BANDHA WHO &  Y Zone Serum. 

   Үтрээний үрэвслийг эмчилнэ 
    Үтрээний ариун байдлыг хангана
    Эвгүй таагүй үнэрийг арилгана
    Ашигтай бактерийг тэнцвэржүүлнэ
    Цайруулна

Бүүс воллиа модны 
шүүс: Тансаг зөөлөн 
үнэртэй модны 
шүүснээс гаргаж авсан 
бэлдмэлээр эрт дээр 
үеэс бүх төрлийн 
өвчинд эмчилгээний 
зорилгоор ашиглаж 
ирсэн. Хүхрийн хүчлийн  
агууламжтай тул 
арьсыг хөгшрөлтөөс 
сэргийлж үрэвсэл 
дарах, сэвх, нөсөө 
толбо арилгах, шарх 
шалбархайд нэн тустай.

Бүлгарис модны 
найрлага: Арьсны 
үндсэн элемент цусны 
эргэлтийг сайжруулж 
арьс арчлах нөхөн 
төлжүүлэх чадвар 
өндөр. Химийн 
бодисын нөлөөгөөр 
хордож бохирдсон 
арьсыг сэргээх, хорт 
бодисоос  урьдчилан 
сэргийлэх үйлчилгээ 
үзүүлдэг.

Улаан туулай 
цэцэгийн охь: Арьсыг  
хөгшрөлтөөс сэргийлж, 
арьсанд гэмтэл, 
нөсөө толбо үүсэхээс 
хамгаалж, хорт 
бодисыг гадагшлуулан 
эмзэг мэдрэмтгий 
арьсанд хамгаалах 
давхарга үүсгэнэ.

Шар хонхон цэцгийн 
тос: Арьсыг чийгшүүлж, 
гамма хүчил шүлтийг 
тэнцвэржүүлж арьсны 
гүний үрэвслийг дарах 
үйлчлэлтэй.

Зууннаст цэцгийн 
шүүс: Арьсыг 
эрүүлжүүлэн уян хатан 
чанарыг нэмэгдүүлж 
тэнцвэржүүлэн өндөр 
чийгшил өгч, толигор 
зөөлөн болгон эмзэг 
мэдрэмтгий арьсыг 
тайвшруулж гадна 
өнгөн хэсгийг толигор  
тунгалаг болгоно.

Хэмжээ: 50мл 
Үнэ: 61 600 вон

Хэмжээ: 50мл 
Үнэ: 96 000 вон

Хэмжээ: 50мл 
Үнэ: 52 200 вон

Вэб хуудас: https://www.bandha.co.kr

М
онгол Солонгосын 
Засгийн газар 
хооронд байгуулсан 

Гадаадад ажиллах хүч илгээх 
санамж бичгийн хүрээнд 
2004 оноос хойш өнөөг 
хүртэл Солонгос улсад 20 
мянга гаруй хүн хөдөлмөрийн 
гэрээгээр ажиллажээ. 2021 
оны байдлаар энд 5000 
гаруй залуучууд гэрээний 

дагуу ажил хөдөлмөр эрхэлж 
байна. БНСУ хөдөлмөрийн 
гэрээгээр ажиллагч иргэдийн 
ар гэрийнхний визний 
асуудалд нэгэн нааштай 
шийдвэр гаргаад байгаа 
юм. Хөдөлмөрийн гэрээт 
ажилчдын хууль ёсны гэр 
болон үр хүүхэд тухайн улсад 
аяллын визээр зорчих нь 
нээлттэй болоод байна.

Энэ төрлийн аяллын виз 
хүсэхэд дараах бичиг 
баримтыг бүрдүүлнэ.

1. Анкет
2. Цээж зураг
3. Гадаад паспорт
4. Дансны хуулга
5. Зөвхөн БНСУ-д 
хөдөлмөрийн гэрээгээр 
(Е-9-1 ангилал) ажиллаж 
буй иргэний шууд хамаарал 
бүхий гэр бүлийн гишүүн нь 
сүүлийн 6 сарын шилжүүлэг 
хийсэн бичиг баримт болон 
дансны хуулга (Банкны 
гүйлгээний баримт эх хувь)

6. Хөдөлмөрийн гэрээгээр 
ажиллаж буй иргэний гадаад 
иргэний үнэмлэхний хуулбар 
(Урд ба ард тал)
7. Гэрлэлтийн лавлагаа
8. Насанд хүрээгүй хүүхэд 
бол төрсний бүртгэлийн 
лавлагаа

Хөдөлмөрийн гэрээгээр Е-9 
визээр БНСУ-д оршин сууж 
байгаа иргэний ар гэрийнхэн 
дээрх материалыг бүрдүүлэн 
аяллын 90 хоногийн виз 
авч Солонгос улсад зорчих 
боломжтой.

“Нэг цэг” сэтгүүлийн “Та үүнийг мэдэх үү?” буланг мэргэжилтэн 
Б.Батжаргал хөтөлдөг билээ. Тэрээр энэ удаа Е-9 визээр буюу 

хөдөлмөрийн гэрээгээр ажиллаж буй иргэний ар гэрийнхэн 
БНСУ-д зорчихдоо ямар ямар материал бүрдүүлж виз авах 

тухай болон Солонгос улсад хууль бусаар оршин сууж байгаад 
буцсан иргэний гадаад паспорт дээр хийдэг тэмдэглэгээний 

тайлбарыг танилцуулж байна.

ХӨДӨЛМӨРИЙН ГЭРЭЭГЭЭР 
БНСУ-Д АЖИЛЛАЖ БАЙГАА 

ИРГЭДИЙН АР ГЭРИЙНХЭН ТУС 
УЛСАД ХЭРХЭН ЗОРЧИХ ВЭ?

БНСУ-д визний зөрчил 
гарган ажиллаж, амьдарч 
байсан иргэдийг нутаг 
буцахад нь гадаад 
паспортон дээр нь дардаг 
тэмдэглэгээнүүдийн тайлбар:

46-1 Албадан гаргах                                                                                                                      
Бүх төрлийн визний хугацааг 
хэтрүүлсэн, хууль бус 
хөдөлмөр эрхэлсэн, өөрийн 
хүсэлтээр бус баривчлагдан 
нутаг буцах тохиолдолд. 
Ихэвчлэн  3-5 жил болон 
түүнээс дээш жилийн дараа 
дахин виз мэдүүлэх эрхтэй.

БНСУ-Д “ХАРААР” АМЬДАРЧ БАЙГААД БУЦСАН 
ИРГЭНИЙ ПАСПОРТ ДЭЭРХ ТЭМДЭГЛЭГЭЭНИЙ 

ТАЙЛБАРУУДЫГ МЭДЭХ ҮҮ?

ХНХҮТ-ийн мэргэжилтэн
Б.Батжаргал

68-1 Сайн дураар нутаг буцах                                                                                                                                            
Өөрийн хүсэлтээр, өөрийн 
зардлаар нутаг буцаж байгаа 
хүн хамаарна. Бүх төрлийн 
визний хугацааг хэтрүүлсэн, 
хууль бус хөдөлмөр эрхэлсэн 
зэрэг гэм буруугаа ойлгоод 
өөрийн биеэр, өөрийн 
зардалаар нутаг буцаж байгаа 
хүн хамаарна. Ихэвчлэн 6 
сараас 3 жилийн дараа дахин 
виз мэдүүлэх эрхтэй.

67-1 Тодорхой хугацаагүй
Зөрчлийн зэрэг нь хөнгөн, 
бүх төрлийн визийг 

зориулалтын бусаар 
ашигласан хүн хамаарна. 
Ихэвчлэн анхааруулсан 
утгатай байдаг тул дахин виз 
мэдүүлэх эрхтэй.

100-1, 100-2 Тодорхой 
хугацаатай 100 хүртэл 
хоногийн дараа дахин виз 
мэдүүлэх эрхтэй.

VIOD Хилээр нэвтрэхийг 
зөвшөөрөхгүй 
Хилээр нэвтрүүлэхийг 
зөвшөөрөхгүй, хилээс буцсан 
тамга. Онцгой тохиолдлоос 

бусад үед виз мэдүүлэх 
хугацаа нь дээрх байдлаар 
хязгаарлагдах ба хэрэв 
үүнийг зөрчиж виз мэдүүлсэн 
тохиолдолд шууд виз 
олгохоос татгалзана.

2021 II улирал 

“НЭГ ХОРОМ ЗӨВ ЭРГЭЛТ”

-Гэр бүлийн хүчирхийлэл, 
бэлгийн хүчирхийллийн 
талаар ойлголт өгнө үү? 
Мөн “Танүри” төвийн үйл 
ажиллагааг танилцуулахгүй 
юу?

-Юуны өмнө гэр бүлийн 
хүчирхийлэл гэдгийг 
БНСУ-ын “Гэр бүлийн 
хүчирхийлэлтэй тэмцэх” 
тухай хуульд “гэр бүлийн 
гишүүд дунд бие махбодын, 
сэтгэл санааны, эд хөрөнгийн 
хохирол учруулсныг 
ойлгоно” гэж заасан. 
Манай “Танүри” төв нь 
БНСУ-ын Эмэгтэйчүүд, гэр 
бүлийн яамны харьяанд 
үйл ажиллагаа явуулдаг 
хүчирхийлэлд өртсөн 
гадаад эмэгтэйчүүдэд 
тусламж үзүүлэх зорилготой 
байгууллага юм. “Танүри” төв 
нь гэр бүлийн хүчирхийллийн 
асуудлаар хандсан иргэдэд 
орчуулга хийх, гэр бүл болон 
бэлгийн хүчирхийлэлд 
өртсөн эмэгтэйчүүдэд 
зөвлөгөө өгөх, орон байргүй 
болсон тохиолдолд түр 
хамгаалах байраар хангах, 
цаашлаад удаан хугацаанд 
хамгаалах байраар хангах 
байгууллагуудтай холбож 

НЭГ ХОРОМ БОДООД
ЗӨВ АЛХАМ ХИЙГЭЭРЭЙ!

С
олонгост оршин суугаа 
монгол иргэдийг гэмт 
хэргээс урьдчилан 

сэргийлэх “Нэг хором-Зөв 
эргэлт” нээлттэй аяны зохион 
байгуулалтад БНСУ дахь 
ХНХҮТ оролцож байгаа 
билээ. Тус аяны хүрээнд 
БНСУ-ын Эмэгтэйчүүд, 
гэр бүлийн яамны харьяа 
“Танүри” төвийн зөвлөгч 
З.Гармаатай www.olno-
doo.com  цахим хуудсын 
сэтгүүлчдийн хийсэн 
ярилцлагыг сонирхоно уу?

өгөх зэрэг үйл ажиллагаа 
явуулж байна.

-Сэтгэл санаа, эдийн засгийн 
гэр бүлийн хүчирхийлэл гэж 
юуг хэлээд байна вэ?

-Хүний нүдэнд хамгийн ил 
харагддаг хүчирхийлэл бол 
бие махбодын хүчирхийлэл 
буюу зодох, цохих хэлбэрээр 
бие мах бодод хохирол 
учруулах юм. Харин сэтгэл 
санааны хүчирхийлэл гэдэг 
нь таны биед гар хүрэхгүй 
ч таныг болон таны гэр 
бүлийг хараан доромжлох, 
эсвэл эд зүйл авч шидэх 
зэрэг үйлдлээр сэтгэл 
санааны тогтвортой байдлыг 
алдагдуулж байгаа явдлыг 
ойлгож болно. Эдийн 
засгийн хүчирхийлэл гэдэг нь 
амжиргааны өртгийг өгөхгүй 
байхыг ойлгоно. Өөрөөр 
хэлбэл хүүхдээ хараад ажил 
хийх боломжгүй байтал 

амжиргааны наад захын 
хэрэгцээгээ хангах мөнгийг 
олгохгүй байх, эсвэл та 
ажил эрхлэх боломжтой ч 
ажил, хөдөлмөр эрхлэхийг 
хориглох, мөн гэр бүлийн 
гишүүд нэгнээсээ гэр бүлийн 
орлогоо нуух зэргийг эдийн 
засгийн хүчирхийлэл гэж 
ойлгож болно. Үүнээс гадна 
бэлгийн хүчирхийлэл нь мөн 
гэр бүлийн хүчирхийллийн 
нэг хэлбэр болдог. 
Тухайлбал, хэдийгээр гэр бүл 
боловч тухайн үед бэлгийн 
харилцаанд орохыг хүсээгүй 
байхад албадах, хүчээр орох 
нь гэр бүлийн хүчирхийллийн 
нэг хэлбэр юм. 

-Гэр бүлийн хүчирхийлэл 
гэдэг их өргөн ойлголт 
болох нь үүнээс харагдаж 
байна. Иргэд ойлголт, 
мэдээлэлгүйгээс гэр 
бүлийн хүчирхийлэлд 
өртсөн ч үүнийгээ мэдэхгүй 

тэсвэрлэх байдлаар асуудлыг 
хүндрүүлж байж болзошгүй. 
Монгол эмэгтэйчүүд маань 
ихэвчлэн ямар хэлбэрийн 
хүчирхийлэлд өртдөг, эрх нь 
хэрхэн зөрчигддөг юм бол?

-Амьдралд олон асуудал 
гарч байдаг тул манай 
эмэгтэйчүүдийн хувьд бие 
махбод, сэтгэл санаа, эдийн 
засгийн аль ч төрлийн 
хүчирхийлэлд өртөх 
тохиолдол бий. Монгол хүн 
биеэ даах чадвар өндөр, 
тэвчээртэй тул бусад улс 
орнуудын иргэдийг бодвол 
манай төвд арай бага 
ханддаг. Гэвч эмэгтэйчүүд 
маань бие махбод, сэтгэл 
санааны хүчирхийлэлд өртөх 
явдал бусад хэлбэрээс арай 
түгээмэл гэж хэлж болно.

-Монгол бүсгүйчүүд 
хатуужил, тэвчээртэй тул 
бусад орны бүсгүйчүүдтэй 

Үргэлжлэл нь 50-р нүүрт

БНСУ ДАХЬ ХӨДӨЛМӨР, НИЙГМИЙН
ХАМГААЛЛЫН ҮЙЛЧИЛГЭЭНИЙ ТӨВ

НЭГ ЦЭГИЙН МЭДЭЭ

харьцуулахад асуудлыг 
тэвчээд, нуугаад өнгөрөх, 
энэ нь эсрэгээрээ асуудлыг 
улам хүндрүүлэх шалтгаан 
болж байж болзошгүй мэт 
санагддаг?

-Бид “олгой хагарсан ч 
тогоон дотроо” гэж ярьж, гэр 
бүлийн асуудлаа гадагшаа 
гаргахгүй байхыг эрмэлздэг. 
Ийнхүү тэвчдэг тул асуудлыг 
илүү хүндрүүлдэг. Иргэд 
бие биедээ хүчирхийллийг 
тэвчиж болохгүй 
гэдгийг ойлгуулж, хэлж 
тайлбарлаж байх хэрэгтэй. 
Хүчирхийлэгчийн хувьд 
өөрийн бурууг хэн нэгэнд 
нялзаах сэтгэл зүйн 
онцлогтой тул хүчирхийлэх 
үйлдэл гаргах болсондоо 
таныг болон гэр бүлийн 
гишүүдээ буруутгадаг. Гэвч 
өнөөгийн нийгэмд бид ямар 
ч үед бие махбодын хувьд 
халдашгүй, эрүүл аж төрөх 
эрхтэй юм.

-“Нэг хором-Зөв эргэлт” 
аяны хүрээнд бид Сөүл хотын 
Ёнсан дүүргийн цагдаагийн 
газрын гэмт хэргээс 
урьдчилан сэргийлэх асуудал 
эрхэлсэн албан хаагчтай 
уулзаж байхад гадаад иргэд 
хууль, эрх зүйн мэдлэг бага 
байдгаас асуудалд орох нь 
олонтаа гэж байсан. Ер нь 
гэр бүлийн хүчийрхийлэлд 
өртсөн гэж үзэж байгаа 
бол хаана, хэрхэн хандах 
вэ? Хуулийн байгууллагаас 
хохирогчийг хамгаалах ямар 
тогтолцоо байдаг талаар 
мэдээлэл хүргэхгүй юу?

-Өөрт аюултай нөхцөл 
байдал буюу яаралтай 
өөрийгөө хамгаалах 
шаардлага үүссэн үед 
хамгийн түрүүнд 112 

буюу цагдаад дуудлага, 
мэдээлэл өгөх хэрэгтэй. 
Энэ тохиолдолд цагдаагийн 
байгууллага 3 минутын 
дотор ирж танд тусламж 
үзүүлнэ. Харин өөрийгөө 
хүчирхийлэлд өртөж байгаа 
эсэхэд эргэлзэж байгаа 
бол манай 1577-1366 
дугаарт хандаж зөвлөгөө 
авах хэрэгтэй. Хэрвээ 
хохирогч цагдаад хандахыг 
хүсвэл манай төв цагдаатай 
шууд холбож гурвалсан 
байдлаар утсаар ярьж 
орчуулга зөвлөгөө өгч, 
цагдаагийн байгууллага 
хохирогчийг түр хамгаалах 
байранд авчирч өгдөг. Ер 
нь цагдаад дуудлага өгсөн 
тохиолдолд цагдаа хэргийн 
газарт очоод заавал шалгах 
үүрэгтэй, шалгасны дараа 
хүчирхийлэгчээс хохирогчийг 
тусгаалах үүрэгтэй, улмаар 
хохирогчид эмнэлгийн 
туслалцаа шаардлагатай бол 
эмнэлэгт хүргэж өгнө. Нэмээд 
хохирогч гэртээ харихыг 
хүсэхгүй, айдастай байвал 
түр хамгаалах байруудтай 
холбогдож хүргэж өгөх 
арга хэмжээ авна. Улмаар 
цагдаагийн байгууллага 
хэрэгт мөрдөн шалгах 
ажиллагаа явуулж, прокурорт 
шилжүүлнэ. Прокурорын 
шатанд хэргийг 2 аргаар 
шийдвэрлэх боломжтой. 
Нэгдүгээрт, эрүүгийн 
хэрэг үүсгэж шалгаж 
шийдвэрлэх. Хоёрдугаарт, 
хохирогчийн хүсэлтийн 
дагуу гэр бүлийн тогтвортой 
байдлыг хангах зорилгоор 
эрүүгийн хэрэг үүсгэхгүйгээр 
хүчирхийлэгчид гэр бүлийн 
хүчирхийллийн асуудлыг 
ойлгуулах арга хэмжээ авах 
боломжтой.

-Гэр бүлийн гишүүд аль 
аль нь хууль бусаар оршин 
суудгаас гэр бүлийн 

хүчирхийлэлд өртөөд байгаа 
ч тэвчээд хууль хяналтын 
байгууллагад хандаж 
чадахгүй байх тохиолдлууд 
байх боломжтой. Энэ 
тохиолдолд яах ёстой вэ?

-БНСУ-ын хуульд 
хохирогчийг хамгаалах 
зохицуулалтыг оруулсан 
байдаг. Өөрөөр хэлбэл, гэмт 
хэргийн хохирогч хууль 
бусаар оршин сууж байсан ч 
түүнийг мэдээлэхгүй, албадан 
нутаг буцаахгүй. Гэхдээ 
хохирогчийг хамгаалах 
тогтолцоо хүчирхийлэгчийг 
хамгаалахгүй. Хүчирхийлэл 
үйлдсэн хүн холбогдох 
хариуцлагаа хүлээнэ.

-Гэр бүлийн хүчирхийлэл 
болж байгаа талаар мэдээлэл 
өгсөн хүн яах вэ?

-Гэр бүлийн хүчирхийллийн 
талаар хэн ч мэдээлэл өгч 
болно. Мэдээлэл өгсөн хүний 
мэдээллийг нууцалдаг. 
Манай зөвлөгөө өгөх төвийн 
ажилчид ч мөн хандсан 
иргэдийн мэдээллийг 
нууцлах үүрэгтэй. Иймд 
хэрвээ таны дэргэд хэн нэгэн 
хүчирхийлэлд өртөж байгаа 
бол та энэ талаар мэдээлэл 
өгөх хэрэгтэй. Хэрвээ хэлний 
бэрхшээл байдаг бол манай 
зөвлөгөө өгөх төвд хандаад 
мэдээллээ өгч болно. Та 
мэдээлэл өгснөөрөө хэн 
нэгэн хүний амийг аварч 
байж болох юм.

-Шүүх прокурорын шатанд 
“Танүри” төв иргэдэд ямар 
туслалцаа үзүүлэх боломжтой 
вэ?

-Манай зөвлөгөө өгөх төвд 
долоо хоног бүр өмгөөлөгч 
ирж нэг хүнд 30 минутын 
турш зөвлөгөө өгдөг. Хэрвээ 
танд хэлний бэрхшээл 
байгаа бол бид орчуулгын 
үйлчилгээ үзүүлнэ. Шүүхийн 
шатанд танд өмгөөлөгч авах 
санхүүгийн чадвар байхгүй 
бол улсаас үнэгүй өмгөөлөгч 
томилох тогтолцоо БНСУ-д 
үйлчилж байна. “Танүри” 
төвд 13 орны хэл дээр 100 
орчим зөвлөгч 24 цагийн 
турш иргэдэд зөвлөгөө, 
мэдээлэл, орчуулга өгөх 
үйлчилгээ үзүүлж байна.

-БНСУ-д оршин суугаа 
монголчууддаа эерэг 
хандлагыг түгээж, мэдээлэл 
мэдээлэл хүргэх, суугаа орны 
хууль дүрмийг таниулах 
“Нэг хором-Зөв эргэлт” гэмт 
хэргээс урьдчилан сэргийлэх 
аяныг өнгөрсөн жилээс 
эхлүүлж, олон төрлийн арга 
хэмжээ зохион байгуулсан 
юм. Энэ хүрээнд бидэнтэй 
уулзаж үнэтэй мэдээлэл 
зөвлөгөө өгсөн танд 
баярлалаа. БНСУ-д суугаа 
иргэддээ нэг хором бодоод 
зөв алхам хийж, зорилгоо 
биелүүлээд эх орондоо 
буцахыг уриалж байна.

Эхлэл нь 49-р нүүрт

БНСУ ДАХЬ ХӨДӨЛМӨР, НИЙГМИЙН
ХАМГААЛЛЫН ҮЙЛЧИЛГЭЭНИЙ ТӨВ

НЭГ ЦЭГИЙН МЭДЭЭ


